
« Б а й т а қ  б о л а ш а қ »  Э к о л о г и я л ы қ 
альянсы» РҚБ президенті  Азаматхан 
Әміртаевпен кездесу барысында еліміз-
д е г і  э к о л о г и я л ы қ  а х у а л ,  х а л ы қ т ы ң 
экологиялық түсінігі  мен мәдениетін 
арттыру мүмкіндіктері секілді мәселелер 
талқыланды. А. Әміртаев шағын және 
орта бизнесті қолдауға және экология-
лық жобаларды іске асыру үшін шетел 

инвестициясын тартуға қатысты бірқатар 
ұсыныс айтты.

« Қ а з а қ с т а н  б а р ы с ы »  д а м у  қ о р ы 
Қамқоршылық кеңесінің төрағасы Арман 
Шораев Президентке ішкі және сыртқы 
туризм саласындағы кейбір қордаланған 
проблемаларды шешу жолдарын, қазақ 
күресін халықаралық аренада ұлттық бренд 
ретінде қалыптастыру жайындағы көзқара-
сын жеткізді.

Қоғам қайраткері, саясаттанушы Айдос 
Сарыммен кездесуде Қазақстандағы гума-
нитарлық ғылымның даму перспективалары, 
еліміздің қоғамдық-саяси өміріне оның әсері, 

«Рухани жаңғыру» бағдарламасының жүзеге 
асырылуы мен идеологиялық саясаты сияқты 
мәселелер қозғалды.

Қасым-Жомарт Тоқаев Ұлттық қоғамдық 
сенім кеңесінің алғашқы отырысынан кейін 
Кеңес мүшелері тарапынан айтылған ұсы-
ныстар Президент Әкімшілігі мен Үкіметте 
өткен жиындарда талқыланып, пысықтау 
жұмыстары жүргізілгенін атап өтті.

– Нақты нәтижелерге қол жеткіздік. 
Жуық арада кейбір заңнамаларға енгізілетін 
өзгерістерді пысықтау керек. Содан кейін 
Ұлттық кеңестің екінші отырысы шақырыла-
ды, – деп қорытындылады Президент.

Балалар батырларды 
пір тұтады

АУЫС-ТҮЙІС
ІІМ жүйесіндегі 
жаңа тағайындаулар

ҰЛТТЫҚ КЕҢЕС МҮШЕЛЕРІН ҚАБЫЛДАДЫ

Мемлекет басшысы Қасым-
Жомарт Тоқаев Ұлттық қоғам-
дық сенім кеңесінің мүше-
лерін қабылдады.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

5
БРИФИНГ

Браконьерлік үшін 
жаза күшейтіледі

SAQSHY
ҚАРАЖАТ ТИІМДІ 
ЖҰМСАЛУЫ ТИІС

М ә ж і л і с  С п и к е р і  Н ұ р л а н 
Нығматулинннің төрағалығымен 
ө т к е н  ж а л п ы  о т ы р ы с т а  м е м л е -
к е т і м і з д і ң  ә к і м ш і л і к - а у м а қ т ы қ 
құрылысы, мемлекеттік басқару 
жүйесін және бюджетаралық қаты-
настарды жетілдіру мәселелеріне 
қ а т ы с т ы  з а ң  ж о б а с ы  б і р і н ш і 
оқылымда талқыланды. 

О с ы  з а ң  ж о б а с ы н ы ң  м а ң ы з -
дылығына айрықша назар аударған 
Н. Нығматулин, әсіресе, заң жоба-
сында көрсетілген шағын және орта 
бизнестен түсетін корпортивтік табыс 
салығы түсімдерін жергілікті бюджет-
ке беру жайына баса көңіл бөлді. 

– Шын мәнінде, осы корпоративтік 
табыс салығын жергілікті бюджет-
ке беру туралы шешім өте орынды. 
Енді жергілікті атқарушы органдар 
түсетін барлық қаржыны халықтың ең 
маңызды мәселелерін шешуге жұмсау 
қажет, – дей келіп, қаражат түсті екен 
деп оңды-солды бағдарламалар ойлап 
таппай, қаражаттың әрбір азаматтың 
игілігіне тиімді жұмсалуын қатаң 
бақылауға алу керектігін атап өтті. 

Сондай-ақ, Палата Спикері атап 
ө т к е н д е й ,  к о р п о р а т и в т і к  т а б ы с 
салығынан түскен қаражат аймақ 
тынысына серпін беріп қана қоймай, 
шағын кәсіпкерліктің дамуына да 
жол ашуға тиіс. Талқылау соңында 
Мәжіліс Төрағасы айтылған барлық 
ұсыныс-пікірлер екінші оқылымға 
дейін жан-жақты пысықталу керекті-
гін тапсырды.

БІЛІКТІЛІК 
СЕРТИФИКАТЫ 

ДИПЛОМНАН ЖОҒАРЫ

Мемлекетімізде экономика сұра-
нысына сай мамандар дайындау 
керек десек – елімізде ұлттық білік-
тілік жүйесін қалыптастыруымыз 
қажет. Бұл туралы Кәсіптік стандарт-
тарды әзірлеу жөніндегі басқарушы 
комитеттің отырысында Еңбек және 
халықты әлеуметтік қорғау министрі 
Біржан Нұрымбетов айтты. 

« Ұ л т т ы қ  б і л і к т і л і к  ж ү й е с і  ү ш 
бөлімнен тұрады. Бірінші, жұмыс 
берушінің жұмысқа алатын адамның 
біліміне, дағдысына қоятын талабы. 
Сол талапты «Кәсіптік стандарт» деп 
атаймыз. Екінші, «Кәсіптік стандарт-
ты» әзірлегеннен кейін оған біздің 
білім беру стандарттары мен бағдар-
ламалары бейімделуі керек. Сонда 
білім беру ошақтары бизнестің, эко-
номиканың сұранысына сай мамандар 
дайындайды. Сонда ғана елімізде 
сұранысқа сай, білімді, білікті маман-
дар дайындалады. 

Ұлттық біліктілік жүйесінің үшінші 
бөлігі – алған білімді тәуелсіз бағалау, 
яғни сертификаттау», – дейді Біржан 
Нұрымбетов. Оның айтуынша, диплом 
– білімді растайтын құжат, бірақ 
дамыған мемлекеттерде маманның 
дипломына қарамайды. «Дамыған 
елдерде маманның дипломына қара-
майды. Олар біліктілікті растайтын 
тәуелсіз орталықтарға жібереді. Ол 
орталық біліктілігін растайтын серти-
фикат береді. Сертификаттың құны 
дипломнан жоғары. Біз осындай жүй-
ені қалыптастыру үстіндеміз», – дейді 
министр. 

Сондай-ақ, жиында Дүниежүзілік 
банктің зерттеуі бойынша, эконо-
микамызды толық қамту үшін 550 
кәсіптік стандарт қажет екендігі 
айтылды. «Былтыр осы жоба арқылы 
70 кәсіптік стандарт әзірленді. Биыл 
жыл соңына дейін 480 стандартты 
әзірлеуіміз керек. Біз экономистер 
мен заңгерлерді ғана дайындап жатыр-
мыз. Бұл – үлкен проблема, себебі 
еңбек нарығының сұранысы басқаша. 
Зерттеу жұмыстарының нәтижесінде 
еңбек нарығының 75% сұранысы 
жоғары білімді мамандарға емес, орта 
арнайы кәсіби білім мамандарына 
екені анықталған», – дейді ол. 

Оның айтуынша, әр адам баласы 
жоғары білім алғанын, экономист, 
заңгер болғанын қалайды, бірақ еңбек 
нарығында сұраныс басқаша. 

ӨЗЕКТІ
Бала зорлау – 
азғындықтың шегі

Байқау қорытындысы бой-
ынша «Центр Безопасности 
KZ» ЖШС құрамы үздік 
шықты. Күзет қызметтерінің 
сапасын ІІМ, «Атамекен» 
Ұлттық кәсіпкерлер пала-
тасы, Күзет ұйымдарының 
қауымдастығының өкілдері 
енген комиссия бағалады. 
Байқау қорытындысы бойын-
ша «2019 жылғы үздік жеке 
күзет ұйымы» сертификаты 
қостанайлық ұжымға бұйыр-
ды.

 « Ц е н т р  Б е з о п а с н о с т и 
KZ» мемлекеттік  лицен-
зияға сәйкес 2013 жылдан 

бастап күзет қызметін жүзеге 
асырады. Кәсіпорын Рудный 
қаласының аумағында жұмыс 
істейді. Бүгінде 6 объект бақы-
лауда, олардың біреуі – Рудный 
қаласының әкімдігі, 406 нысан 
пультпен күзетілуде, оның ішін-
де 172 пәтер бар.

Бүгінде олар 2 қылмыстың 
алдын алды, 6 әкімшілік құқық 
бұзушылық анықталды,  15 
құқық бұзушы ұсталып, ішкі 
істер органдарына жеткізілді. 
Қостанай облысының аумағында 
барлығы 200 күзет ұйымы жұмыс 
істейді, олар 14 қылмыстың 
алдын алды.

–  О с ы  с а л а д а  к ө п  ж ы л 
еңбек етіп келемін. Басында 
қиыншылықтар болды, әрине. 
Дегенмен, ішкі істер органда-

рында істеген тәжірибемнің 
арқасында ісім алға басты. Бұл 
жеңіс біз үшін маңызды, – дейді 
«Центр Безопасности KZ» дирек-
торы Людмила Васильевна.

Полицейлер өңір тұрғындары-
на өз пәтерлері мен үйлерін жеке 
күзет ұйымдарына күзетуге тап-
сыру арқылы өз мүлкін қорғау-
ды ұсынады. Күзет құрылымда-
рының қызметтерін облыстың 
қалалары мен аудандарында: 
Рудный, Арқалық, Лисаков, 
Жітіқара, Қостанай, Әулиекөл, 
Қарабалық және Меңдіқара 
аудандарында пайдалануда. 
Бүгінде пульттік күзет қызметі 
азаматтар үшін аса қажет және 
қолжетімді болып отыр.

Қостанай облысының 
ПД баспасөз қызметі

ҮЗДІК КҮЗЕТ ҰЙЫМЫ АНЫҚТАЛДЫ
БАЙҚАУ

Күзет ұйымдары арасында «Жылдың үздік 
жеке күзет ұйымы» республикалық конкурсы 
өтті.

Облыста «Көкнәр» жедел-про-
ф и л а к т и к а л ы қ  і с - ш а р а с ы 
қорытындыланды. Операция 1 
маусым мен 30 қазан аралығын-
да өтті. Облыстық ПД Есірткі 
қылмысына қарсы іс-қимыл 
басқармасының қызметкер-
лері автокөліктерді,  есепте 
тұрғандарды, жедел ақпаратты 
тексеріп, интернет кеңістікке 
мониторинг жүргізді. 

ЖПІШ форматы өзге бөлініс-
тер және ведомстволармен 
тығыз қарым-қатынасты жасау-
ды талап етеді. Биыл полицей-
лер жедел іс-шараларды өткізу 
кезінде тереңірек ақпарат алма-

су мен өзара көмек көрсетуге 
басымдық берді. 

«Солтүстік Қазақстан облысы 
ПД бастығы, полиция полковни-
гі Марат Төлебаевтың келісімі 
бойынша есірткі қылмысына 
қарсы күреспен айналысатын 
мемлекеттік органдармен өзара 
іс-қимыл жасаудың жаңа дең-
гейіне қол жеткізілді. Облыстық 
ҰҚКД бірлесе өткізген жұмыс-
тың нәтижесінде 17,5  келі 
каннабиоидті өткізген екі сол-
түстікқазақстандық ұсталды», 
– дейді облыстық ПД ЕҚҚІҚБ 
бастығы, полиция полковнигі 
Жандос Басыбаев.

«Көкнәр» ЖПІШ аясындағы 
жұмыстың аса маңызды бағы-
ты – психобелсенді заттарды 
анықтау мен өткізу фактілерінің 
жолын кесу болды. Егер өткен 
жылы іс-шара шеңберінде 
өткізудің 4 фактісі анықталса, 
биыл 13 факті, оның ішінде ірі 
және аса ірі партиясы тіркелді. 

Облыста полицейлер алғаш 
рет оларды іздеу үшін қызмет-
тік-іздестіру иттерін қолдан-
ды. 2 ай бұрын облыстық ПД 
Кинологиялық қызмет орта-
лығында  аса тәжірибелі 3 ит 
синтетикалық есірткілердің иісі 
сияқты заттардың көмегімен 
үйретуден өтті. ЖПІШ аясында 
олардың алған жаңа білімдерін 
іс жүзінде қолдануға мүмкіндік 
туды. Ең көп «ұстау» орыс спа-

ниелі Бучаның еншісіне тиесілі. 
Есірткі сатуда күдікті Қызылжар 
ауданының екі тұрғынының 
бірін ұстау кезінде ол бірден 
каннабистің аналогы – син-
тетикалық есірткінің 700-ден 
астам бір реттік мөлшері тығулы 
тұрған 2 жасыру орнын тауып 
берді. 

Аққайың ауданында лабрадор 
Белла «спайс» деп аталатын 
есірткіні дайындау және тарату-
мен айналысқан адамды ұстауға 
көмектесті. 

Операция кезеңінде есірткі 
заттарының заңсыз айналымы 
саласында 61 қылмыс ашылды. 
Алынған есірткінің жалпы сал-
мағы 321 келіден астам. 
Солтүстік Қазақстан облысының 

ПД баспасөз қызметі

СПАНИЕЛЬ СЫНАҚТАН СҮРІНБЕДІ
ЖЕДЕЛ АЛДЫН АЛУ

Солтүстік Қазақстан облысында алғаш рет 
қызметтік иттер полицейлерге синтетикалық 
есірткілерді іздеуге көмектесті.

ІІМ жүйесіндегі жаңа тағайындаулар
АУЫС-ТҮЙІС

П о л и ц и я  д е п а р т а м е н т і н і ң  ж а ң а 
бастығын Ішкі істер министрі, полиция 
генерал-лейтенанты Ерлан Тұрғымбаев 
таныстырды.

О. Бекиев 1975 жылы дүниеге келген, 
ішкі істер органдарында 1998 жылдан 
б а с т а п  қ ы з м е т  е т е д і . Ішкі істер орган-
дарында орта және аға басшы құрамның 
әртүрлі лауазымдарында қызмет атқарған.

І І М  К а д р  с а я с а т ы  д е п а р т а м е н т і 
бастығының орынбасары болып жұмыс 
істеген. Алматы облысы және Көліктегі 
Полиция департаменттері бастығының 
орынбасары қызметтерін атқарған.

Президент Әкімшілігінің келісімі 
б о й ы н ш а  К ө л і к т е г і  П о л и ц и я 
департаментінің бастығы лауазымына 
полиция полковнигі  Бекиев Оңал 
Ботайұлы тағайындалды.

Президент Әкімшілігінің келісімі бой-
ынша Ішкі істер министрлігі Қылмыстық 
атқару жүйесі комитеті төрағасының 
орынбасары лауазымына әділет полковнигі 
Саламатов Есқали Амангелдіұлы тағайын-
далды.

Е. Саламатов 1971 жылы дүниеге келген, 
құқық қорғау органдарында 1994 жылдан 
бастап қызмет етеді. Басшылық лауа-
зымдарда жұмыс тәжірибесі мол.

Әр жылдары ішкі істер органдары, қыл-
мыстық атқару жүйесі бөлімшелерінде, 
Президент Әкімшілігінің Құқық қорғау 
жүйесі бөлімінде жұмыс істеген.

ІІМ Қылмыстық атқару жүйесі коми-
тетінің орынбасары, МҚІСҚА және сыбай-
лас жемқорлыққа қарсы қызмет депар-
таменттерінің басшысы лауазымдарын 
атқарды.

ІІМ басшысы атап өткендей, пенитенци-
арлық жүйені жетілдіру – Ішкі істер орган-
дарын жаңғырту бойынша жол картасы 
бағыттарының бірі. «Барлық проблемалар 
бізге белгілі – бұл ескі колониялардың 
жағдайы, сотталғандарды ұстау жағдайла-
ры, босатылғаннан кейін қайта әлеуметтен-
діру, олардың құқықтарын қамтамасыз ету, 
азаптау фактілері, сыбайлас жемқорлық 
және т.б. Комитет басшылығының алдында 
маңызды міндеттер тұр, оларды шешу 
қылмыстық атқару жүйесін халықаралық 
стандарттарға жақындатады және аза-
маттардың сенім деңгейін арттырады», 
– деп атап өтті Ішкі істер министрі Ерлан 
Тұрғымбаев.

ІІМ баспасөз қызметі

Ішкі істер министрі Ерлан Тұрғымбаев 
ІІМ басшылық құрамына Қылмыстық 
атқару жүйесі комитеті төрағасының 
орынбасарын таныстырды.

Бауыржан 
БЕРІКҰЛЫ

Шара барысында спикерлер Мемлекет 
басшысының «Сындарлы қоғамдық диалог 
– Қазақстанның тұрақтылығы мен өркен-
деуінің негізі» атты Қазақстан халқына 
Жолдауында айтылған тапсырмалары бой-
ынша жүргізіліп жатқан жұмыстар хақында 
хабардар етті.

Бүгінгі таңда жануарлар дүниесін қорғау 
саласындағы қалыптасқан жағдай брако-
ньерлікке қарсы күресте кешенді шаралар 
қабылдау керектігіне көз жеткізе түсіп 
отыр. Сондықтан да Мемлекет басшысы 
браконьерлік үшін жауапкершілікті күшей-
ту жөнінде шұғыл шаралар қабылдауды 
тапсырған болатын.

Тапсырманы іске асыру шеңберінде Ішкі 
істер министрлігі Экология, геология және 
табиғи ресурстар министрлігімен, Бас 
прокуратурамен бірлесе отырып брако-
ньерлік үшін жазаны қатаңдатуға қатысты 
заңнамаға бірқатар түзетулер енгізді.

ҚК, ҚІЖК және ӘҚБтК-ға өзгерістер 
мен толықтырулар енгізілді. Заңсыз балық 
аулағаны, заңсыз аң аулағаны, жануарлар 
мен өсімдіктер дүниесі объектілерімен 
заңсыз айналысқаны, заңсыз ағаш кескені 
үшін ҚК-де санкция және т.б. ұлғайтылды.

Отырыс барысында ІІМ ормандарды 
және жануарлар дүниесін қорғау жөніндегі 
мемлекеттік инспекторлардың қызмет-
тік автокөліктерін жарық және дыбыс 
сигналдарымен жабдықтау және белгілі 
бір түсті графикалық схемалар бойынша 
құқық қорғау және арнайы органдардың 
арнайы автокөліктерімен тең дәреже-
де бояу кұқығын беру мәселесі келісілді. 
Қазіргі уақытта заңнамаға тиісті өзгерістер 
енгізіледі.

Жануарлар мен өсімдіктер дүниесін 
қорғау жөніндегі мемлекеттік инспектор-
ларға қызметтік қарумен (ойық тапаншамен, 
карабинмен не тегіс ұңғылы қарумен) 
қарулану құқығы берілген. Мемлекеттік 
инспекторлардың қызметтік қаруды қолдану 
тәртібі Үкіметтің 2012 жылғы 24 мамырдағы 
№670 қаулысымен бекітілген.

ІІМ браконьерлікке қатысы бар адамдар-
дың есебін жүргізу мақсатында «ақбөкен 
аулаушы» (ақбөкенді аулаумен айналыса-
тын адам); «дериваттарды өткізуші/сатып 
алушы» (ақбөкен дериваттарын тасымалдау-
мен, сақтаумен, сатумен және сатып алумен 
айналысатын адам) есебі енгізілді. Бүгінгі 
күні бұл есепке 80-нен астам адам алынды.

Сонымен қатар, биылғы жылдың тамыз 
айында «Охотзоопром» ӨБ РМҚК инспек-
торлары үшін Ішкі істер министрлігінің 
(бұдан әрі – ІІМ) аумақтық бөлімшелері 
кұқық бұзушыларды ұстау негіздері бойын-
ша теориялық және практикалық сабақтар 
өткізді.

ІІМ жануарлар мен өсімдіктер дүниесін 
мемлекеттік қорғау қызметкерлерінің білік-
тілігін арттыру үшін «Браконьерлікпен күрес 
жөніндегі шараларды заңнамалық қамтама-
сыз ету» оқу бағдарламасы даярланды.

«Охотзоопром» инспекторларының 
біліктілігін арттыру үшін биылғы жылдың 
қараша айынан бастап ІІМ Қарағанды 
Академиясының базасында (15 адам) оқу 
курстары ұйымдастырылып, өткізіледі. Олар 
үшін ұстау негіздеріне, қаруды қауіпсіз 
ұстау ережелеріне, қылмыстық іс жүргі-
зу, қылмыстық және әкімшілік заңнама 
нормаларын қолдануға арналған арнайы 
оқу бағдарламасы әзірленді. Кейіннен 
осыған ұқсас оқу курстары ІІМ-нің басқа оқу 
ұйымдарының базасында ұйымдастырыла-
тын болады және барлық «Охотзоопром» 
инспекторларын оқыту жоспарлану үстінде.

Браконьерлік үшін жаза 
күшейтіледі

Кеше Президент жанындағы Орталық коммуникациялар қызметінің алаңында ІІМ 
Әкімшілік полиция комитетінің төрағасы Мақсат Байболов пен ЭГТРМ Орман шаруашылығы 
және жануарлар дүниесі комитеті төрағасының орынбасары Марлен Айнабековтің 
қатысуымен баспасөз мәслихаты өтті. 

БРИФИНГ

Сондай-ақ, аумақтық бөлімшелердің 
табиғат қорғау полициясы қызметкерлерімен 
бірлескен рейдтер жүргізу кезінде құқық 
бұзушыларды ұстау, қудалау және табельдік 
қаруды қолдану негіздері бойынша теори-
ялық және практикалық сабақтар өткізеді.

ІІМ жыл сайын «Бекіре», «Браконьер», 
«Уылдырық шашу» және т.б. жедел-алдын 
алу іс-шараларын ұйымдастырып, өткізеді.

2019 жылға арналған жедел-профилакти-
калық іс-шаралар мен арнайы операциялар 
жүргізу кестесіне сәйкес қазан айында ел 
аумағында табиғат корғау заңнамасын бұзу 
фактілерін анықтауға және жолын кесуге 
бағытталған «Браконьер» іс-шарасы өтті. 

Ал жалпы іс-шара нәтижелері бойынша 
2 мыңнан астам (2442) табиғат қорғау 
заңнамасын бұзушылық анықталды, оның 
ішінде: заңсыз аң аулау – 1155, ағаштар 
мен бұталарды заңсыз кесу – 160, заңсыз 
балық аулау – 642, биологиялық ресурстар 
объектілерін және олардың өнімдерін 
заңсыз сатып алу, өткізу және алып жүру 
– 31, аңшылық қаруды алып жүру және 
тасымалдау ережелерін бұзу – 310 (2442), 
заңсыз аң аулау – 1155, заңсыз балық 
аулау, басқа – 144. Анықталған фактілер 
бойынша 192 адамға катысты 177 сотқа 
дейінгі қылмыстық тергеу басталды, оның 

ішінде жедел-іздестіру шаралары кезінде 51 
адамға қатысты 47 іс сотқа жіберілді.

Биыл полиция органдары жалпы рес-
публика бойынша 10 мыңнан астам (10746) 
табиғат қорғау заңнамасын бұзушылықты 
анықтады.

Ал соңғы 5 жылда ішкі істер органдары 
417 ақбөкенге браконьерлік және олардың 
мүйіздерінің заңсыз айналымы фактісін 
анықтады, 525 адамды ұстады, 212 қыл-
мыстық іс сотқа жіберілді, 309 адам сот-
талды. 2193 ақбөкеннің ұшасы табылып, 
тәркіленді, заңсыз айналымнан 7610 мүйіз 
алынды. Шығын шамамен 11 млрд 358 млн 
теңгені құрады.

Сонымен қатар, 2019 жылдың басынан 
бері Орман шаруашылығы және жануарлар 
дүниесі комитетінің аумақтық бөлімшелері 
7421 табиғат қорғау рейдін және 871 тексеру 
жүргізіп, 7313 табиғат қорғау заңнамасын 
бұзушылықты анықтады, оның ішінде 
аңшылық бойынша – 745, орман тәртібін 
бұзу бойынша – 1024, балық бойынша 
– 5544. Әкімшілік жауапкершілікке 5921 
адам, қылмыстық жауапкершілікке 48 
адам тартылып, 77,7 млн теңге сомасына 
әкімшілік айыппұл салынды, 69,1 млн теңге 
өндірілді.

Суретті түсірген Медет ӘШІРБЕКОВ

Президент Әкімшілігінің келісімі бой-
ынша Ішкі істер министрлігі Тергеу депар-
таментінің бастығы лауазымына полиция 
полковнигі Әділов Санжар Аскенұлы тағай-
ындалды.

С. Әділов 1977 жылы дүниеге келген, ішкі 
істер органдарында 1999 жылдан бастап 
қызмет етеді. Басшылық лауазымдарда 
жұмыс тәжірибесі мол.

Әр жылдары құқық қорғау органдарының 
(ішкі істер және қаржы полициясы) тергеу 

бөлімшелерінде, ІІМ Тергеу департаментін-
де жұмыс істеген. 2013 жылдан бастап 
Нұр-Сұлтан, Алматы қалалары Полиция 
департаменттері бастығының орынбасары 
қызметін атқарған.

Ішкі істер министрі орталық аппарат 
қызметінің бастықтарына Президенттің 
қылмысқа қарсы күрес, азаматтардың 
тыныштығы мен қауіпсіздігін қамтамасыз 
ету бойынша қойған міндеттері туралы 
атап өтті. «Дәл осы тергеу бөлімшелері 
қылмыстың жедел және толық ашылуы мен 
тергелуін, азаматтардың конституциялық 
құқықтарының сақталуын, сондай-ақ, жаза-
ның бұлтартпастығы қағидатын қамтамасыз 
етуі тиіс», – деп атап өтті министр Ерлан 
Тұрғымбаев.

Ішкі істер министрі, полиция генерал-
л е й т е н а н т ы  Е р л а н  Т ұ р ғ ы м б а е в 
І І М  б а с ш ы л ы қ  қ ұ р а м ы н а  Т е р г е у 
д е п а р т а м е н т і н і ң  ж а ң а  б а с т ы ғ ы н 
таныстырды.

Қылмыс осы жылдың нау-
рызында тіркелген болатын. 
«Қорғалжын мемлекеттік табиғи 
қорығы» РМҚК директорының 
полицияға хабарлағанындай, 
17 наурызда қорық аумағының 
ішінде атып өлтірілген және мүй-
іздері кесілген 154 ақбөкен денесі 
табылды.    

Осы қылмыстан мемлекетке 
келтірілген шығын 1 млрд 435 
млн-нан астам теңгені құрады. 

Ақбөкендерді  ату  фактіс і 
тіркелді және ҚК-нің 337-бабы-
ның 5-бөлігі (заңсыз аң аулау) 
бойынша сотқа дейінгі тергеу 
қозғалды.

Қылмысқа сирек кездесетін 
және жойылу алдында тұрған 
аң түрлері мен ақбөкендерді 
қорғауға міндетті «Охотзоопром» 
РМҚК өңірлік филиалының 
қызметкерлерінің қатысы бары 
анықталды. Тергеу барысында 
кәсіпорынның екі қызметкері 

кедергісіз атуды ұйымдастырған 
және олардың екі танысы ақбө-
кендерді атқаны анықталды.   

Сондай-ақ, тәртіп сақшылары 
өлтірілген жануарлардың мүйіз-
дерін сатып алған адамды анықта-
ды, ол Нұр-Сұлтан қаласының 
тұрғыны болып шықты. Оның 
гаражынан Рессей Федерациясы 
аумағына контрабандалық жол-
мен тасымалдау және одан әрі 
ҚХР-ға сату үшін дайындалған, 
арамен кесіп алынған ақбөкен-
дердің мүйіздері табылып, алынды.

Браконьерлерге ҚК-нің 339-
бабы (өсiмдiктердің немесе 
жануарлардың сирек кездесетiн 
және құрып кету қаупi төнген, 
сондай-ақ, пайдалануға тыйым 
салынған түрлерімен, олардың 
бөліктерімен немесе дериватта-
рымен заңсыз айналысу) бойын-
ша кінә тағылды. Қылмыстық іс 
сотқа жіберілді. 

ІІМ баспасөз қызметі

«Охотзоопром» 
қызметкерлері 
ақбөкендерді атқан

«Охотзоопром» қызметкерлерінің браконьерлікке қатысы бар. 
Полицейлер олардың қорықтағы 154 бас ақбөкенді ату әрекетіне 
қатысы барын дәлелдеді. 

ҚЫЛМЫСҚА – ҚЫЛБҰРАУ 

П р е з и д е н т  Қ а с ы м - Ж о м а р т 
Тоқаев жолдағы жағдай алаңдау-
шылық тудыратынын атап өтті 
және мас күйде автокөлік жүргіз-
гені үшін жазаны қатаңдату қажет-
тілігіне ерекше назар аударды.   

Мемлекет басшысының тапсыр-
масына сәйкес Ішкі істер министр-
лігі осындай құқық бұзушылықтар 
үшін қылмыстық және әкімшілік 
жауапкершілікті күшейту жөнінде 
ұсыныстармен бастама көтерді. 

Осы жылдың 9 айында мас жүр-
гізушілер тарапынан 342 жол-көлік 
оқиғасы орын алып, оларда 64 адам 
қаза тапты және 493 адам жарақат 
алды.  

«Бейбіт өмірде мас күйде көлік 
басқарған жауапсыз жүргізушілер 
кінәсінен адамдар қаза тауып 

жатыр. Оларды ақтауға жат-
пайды. Сондықтан осындай заң 
бұзушылықтар мен қылмыстар 
үшін олардың салдарларының 
ауырлығына теңбе-тең жаза болуы 
тиіс», – деді ІІМ қызмет басшыла-
рымен өткізген кеңесінде министр 
Ерлан Тұрғымбаев. 

Жол қозғалысының қауіпсіздігін 
және жолдарда күнделікті патруль-
деуді қамтамасыз ету бойынша 
жұмыстың нәтижесінде көптеген 
ЖКО-ға жол берілмеді. 

Жыл басынан бері полиция қыз-
меткерлері мас күйде көлік жүргіз-
ген 22 мыңнан астам жүргізушіні 
анықтады. Олардың 17 мыңнан аста-
мы автокөлікті басқару құқығынан 
айыру түріндегі әкімшілік жауап-
кершілікке тартылды. 

Жүргізушілік құқығынан айы-
рылған әрі мас күйде болған 1 878 
адам қылмыстық жауапкершілікке 
тартылды. 

Сонымен бірге, статистика көр-
сетіп отырғандай, қолданыстағы 
әкімшілік жазалар жүргізушілердің 
тәртібіне қажетті деңгейде әсер 
етпейтінін және ЖКО санының 
төмендемей отырғанын байқатады. 

Мас күйде көлік жүргізгені үшін 
жазаны қатаңдату барлық жол 
қозғалысына қатысушылардың: 
жүргізушілердің де, жолаушы-
л а р д ы ң  д а ,  с о н д а й - а қ ,  ж а я у 
жүргіншілердің де қауіпсіздігін 
қамтамасыз етуге  мүмкіндік 
береді.

Қазіргі уақытта мүдделі мемлекет-
тік органдармен, депутаттық кор-
пуспен, жұртшылықпен келісілетін 
тиісті ұсыныстар дайындалуда. 

ІІМ баспасөз қызметі

Жаза қылмысқа сай болуы тиіс
ЖЕДЕЛ АЛДЫН АЛУ

Полиция мас күйде көлік жүргізген 22 мыңнан астам жүргізушіні 
анықтады.

Оқу-жаттығуды басқару штабы 
Қарағанды қаласында орналасты. 

Шара шеңберінде электр жаб-
дықтарын іске қосу мен хабарлау 
жүйесіне техникалық тексеру 
жүргізілді.  Іс-шара халықтың 
«Баршаның назарына!» бірыңғай 
құлақтандыру сигналына ден 
қою тәртібін үйрету мақсатында 
ұйымдастырылды.

Бүкіл республика көлемінде ТЖ 
жою бойынша іс-қимылдарды 
пысықтауға арналған команда-
лық-штабтық жаттығулар, қысқы 
кезеңдегі ТЖ ден қою және жою 
бойынша апаттық-құтқару қыз-

меті бөлімшелерінің практикалық 
іс-әрекеттері жүргізілді.

Оқу-жаттығудың бірінші күні, 
я ғ н и  5  қ а р а ш а д а  Қ а р а ғ а н д ы 
облысының әкімі Ж. Қасымбек 
және ТЖ комитеті төрағасының 
орынбасары Т. Нұрмағамбетов 
Қарағанды облысының Азаматтық 
қорғау апаттық-құтқару құра-
л ы м д а р ы н ы ң ,  ж ы л ж ы м а л ы 
басқару пунктінің және шатырлы 
лагерьдің дайындығын тексерді. 

ІІМ ТЖК аумақтық бөлімше-
лерінің жедел-құтқару құрамала-
ры, Ұлттық ұланның «Орталық» 
Р М Қ  5 2 8 5 9  ә с к е р и  б ө л і м і , 

апаттық-құтқару қызметтерінің 
құрамына кіретін «Астана» РМҚ 
бөлімшелері бар күштер мен 
құралдардың дайындығын көр-
сетті.  

Далалық басқару пунктінің 
жұмысы, онда қажетті байланыс 
түрлерімен жабдықталған штаб 
шатыры, медициналық қамтама-
сыз ету пункті, тамақтану пункті, 
жылыту және психологиялық 
көмек пункттері ашылды. Сондай-
ақ, жол талғамайтын автомашина-
лар базасында жылжымалы байла-
ныс тораптарының мүмкіндіктері 
көрсетілді.

Практикалық іс-шаралар шең-
берінде апаттық-техникалық 
құралымдардың әзірлігі тексерілді.

Осы күні облыс және ТЖ коми-
тетінің басшылығы Қарағанды 
3-ЖЭО бастығының қаланы жылу-
мен қамтамасыз етудің бас ныса-
нының қысқы кезеңге дайындығы 
туралы сөзін тыңдады. Сонымен 
қатар, жылу электр стансасында 
апаттық жағдайды жою кезіндегі 
іс-әрекеттерді пысықтау бойынша 
арнайы-тактикалық оқу-жаттығу 
өтті. 

Оқу-жаттығудың екінші күні 
барлық жерде іздестіру-құтқару 
жұмыстарын жүргізу, оның ішінде 
су айдындарында, автожолдардағы 
қар үйінділерін жою және зардап 
шеккен халыққа көмек көрсету 
бойынша практикалық іс-шаралар 
ұйымдастырылды.

Қарағанды облысы 
ТЖД баспасөз қызметі

Қысқа дайындық қауырт
5-6 қарашада республикада «Қысқы кезең жағдайында төтенше 

жағдайлардың алдын алу және оларды жою жөніндегі іс-қимыл-
дарға азаматтық қорғау мемлекеттік жүйесінің басқару органда-
ры мен күштерін дайындау» тақырыбында «Қыс-2019» команда-
лық-штабтық оқу-жаттығуы өтті. 

ОҚУ-ЖАТТЫҒУ

«Сондай тексерулер бары-
сында террористік тұрғыда осал 
деп танылған 30 объектіде заң 
бұзушылықтар анықталып, олар-
ды жою туралы 30 жазбаша өкім 
шығарылды. Әкімшілік құқық 
бұзушылық туралы кодекстің 
149-бабының 1-бөліміне сәйкес 
(Те ррорист iк  тұрғыд ан осал 
объектiнiң терроризмге қарсы 
қорғалуын қамтамасыз ету және 
қауiпсiздiгiнiң тиiстi деңгейiн 
сақтау жөнiндегi мiндеттердi 
орындамау және (немесе) тиiсiнше 
орындамау) 13 басшы әкімшілік 
ж а у а п к е р ш і л і к к е  т а р т ы л д ы .  
Айыппұлдың жалпы сомасы 5 мил-
лионнан астам теңгені құрады», 
– деді Батыс Қазақстан облысы 
ПД Экстремизмге қарсы күрес 
басқармасының бастығы Асхат 
Хасанғалиев.  

Т е р р о р и с т і к  т ұ р ғ ы д а  о с а л 
объектілерді терроризмге қарсы 
қорғау ережелерінің бұзылуын 
б о л д ы р м а у  м а қ с а т ы н д а  т е к -
серілетін объектілердің қауіпсіздік 
ұйымдарының басшыларымен, 
иелерімен және өкілдерімен 
түсіндіру жұмыстары жүргізіліп, 
террористік қауіп төнген жағдайда 
жасалатын тиісті әрекеттер туралы 
айтылды. 

Аталған бағытта түсіндіру жұ-
мыстары Орал қаласындағы кеш-
кі орта мектепте жалғасын тапты. 
Батыс Қазақстан облысы Полиция 
департаментінің Экстремизмге 
қарсы іс-қимыл басқармасының 
қызметкері Артем Гусев мектеп 
мұғалімдері мен қызметкерлеріне 
террористік қауіп төнген жағдайда 
қолданылатын іс-қимыл алгоритм-
дері туралы түсіндірді. 

– Терроризмге ұшыраған объек-
тінің әрбір қызметкері террористік 
қауіп төнген жағдайда іс-қимыл 
алгоритмін білуі керек. Күдікті зат 
табылған кезде оған қол тигізуге, 
оны жылжытуға, кез келген нәр-
семен жабуға, жақын жерде ұялы 
телефонды қолдануға және басқа 
әрекеттерге қатаң тыйым салынады. 
Ол үшін тиісті қызметке хабар-
лаңыз, – деп атап өтті А. Гусев.

«Кешкі орта мектеп» МКҚК 
директоры Рафаиль Насыров: 
«Мектепте 200-ге жуық ата-анасыз 
қалған жетімдер мен тұрмысы 
төмен отбасы балалары оқиды.  
Бізге түрлі бағытта мамандар келіп, 
оқу-жаттығу жұмыстарын жүргізіп 
отырады. Оның ішінде дін басқар-
масының қызметкерлері, поли-
ция департаменті,  неврологтар, 
санитариялық-эпидемиологиялық 
қадағалау қызметі бар. Мұндай 
тақырыптардың үнемі талқыланып 
отырғаны өте орынды», – деді. 

Батыс Қазақстан облысының 
ПД баспасөз қызметі 

13 басшы жауапкершілікке тартылды
Батыс Қазақстан облысы Полиция департаментінің Экстремизмге 

қарсы іс-қимыл басқармасы террористік тұрғыда осал объек-
тілердің терроризмге қарсы қорғалуын қамтамасыз ету және олар-
дың басшылары мен иелеріне түсіндіру бойынша тұрақты түрде 
жұмыс жүргізеді.

ТЕКСЕРІС

Қазіргі уақытта I кезең аяқтал-
ды, оның шеңберінде 2 көл 
стансасы, 2 ошақты, 3 арналы 
станса және 3 дамбалық Үлкен 
және Кіші Алматы өзендерінде 
орнатылды.

Мониторинг стансаларынан 
о р т а л ы қ  с е р в е р г е  д е й і н 
деректерді берудің қорғалған 
ж е л і с і  ұ й ы м д а с т ы р ы л ғ а н . 
«Қазселденқорғау» ММ және 
ТЖД-де бағдарламалық қамта-
масыз ету әзірленді және диспет-
черлік орындар құрылды.

Online режимдегі Функционал 
адамның қатысуынсыз теңіз 
көлдерінің жай-күйі туралы 
а қ п а р а т т ы  в и д е о к а р т и н к а -
мен беруді қамтамасыз етеді. 

Автоматтандырылған режимде 
су деңгейін, ауа температура-
сын, топырақтың температурасы 
мен ылғалдылығын, су темпе-
ратурасын, жауын-шашынның 
қарқындылығын, селдің түсуін, 
с е й с м и к а л ы қ  б е л с е н д і л і к т і 
өлшеуге 10 параметрге дейін 
мониторинг жүргізуге мүмкіндік 
береді.

Ж о б а  2 0 1 7  ж ы л ы  А л м а т ы 
қаласы әкімдігінің қолдауымен 
Г е о г р а ф и я  и н с т и т у т ы м е н 
бірлесіп әзірленген ғылыми 
негізделген әдістеме негізінде 
енгізілді. Жобаның аяқталуы 
2020 жылға жоспарланған.

Алматы қаласы 
ТЖД баспасөз қызметі

Заманауи мониторинг 
жүйесі енгізілуде

Ішкі істер министрінің орынбасары Юрий Ильиннің Алматы қаласы 
Төтенше жағдайлар департаментіне жұмыс сапары аясында мұздағы 
көлдердің жарылу қауіптілігін мониторингілеу мен бағалауға, 
гидрометеорологиялық жағдайға бақылау жүргізуге және Алматы 
қаласына іргелес жатқан аумақтың сел ағынының алдын алуға 
арналған сел қаупінің автоматтандырылған мониторинг жүйесін 
(АМЖ) енгізу жөніндегі жұмыстың жай-күйі туралы баяндалды.

ИННОВАЦИЯ

Айдос БАЙШАҒЫРОВ, 
Алматы облысы

Айлық барысында бөлім жеке 
құрамының арасында жол-көлік 
оқиғаларының алдын алу, ескерту, 
апатты жағдайларды болдырмау 
мақсатында тұрақты түрде наси-
хат шаралары, сабақтар, көлік 
құралдарының жай-күйіне, сон-

дай-ақ, әскери қызметшілердің 
жол ережелерін білу деңгейін 
анықтауға арналған тексеріс рейд-
тері ұйымдастырылуда. Сонымен 
қатар, әскери және жеке автокөлік 
жүргізуші әскери қызметшілерге 
жол ережелерін бұзу бойынша 
қ ы л м ы с т ы қ  ж ә н е  ә к і м ш і л і к 
кодекстерінің баптарын жеткізу 
және оларды түсіндіру жұмыс-

тары жүргізіліп, барлық әскери 
қызметшілердің санаттарымен 
жол-қозғалыс ережелерін білу 
бойынша сынақтар қабылданды. 

Әскери бөлімнің клубында өткен 
ақпараттандыру сағаты барысында 
әскери полиция бөлімшесінің қыз-
меткерлері 2019 жылы Ұлттық ұлан 
әскерінде орын алған жол-көлік 
оқиғалары деректері бойынша 
ақпараттарды жеткізіп, әскери 
қызметшілер әрдайым жоғары 
мәдениеттіліктің, қарапайым-
дылық пен ұстамдылықтың үлгісі 
ретінде қызмет етуі, ешқашан 
жол-қозғалыс ережелерін бұзбауы 
тиіс екендігін пайымдады. 

Ақпараттық сағат  соңында 
барлық әскери қызметшілерге 
Қазақстан Республикасындағы 
орын алған жол-қозғалыс оқиғала-
рының тізбегі жинақталған «Бұл 
оқиғаның болмауы мүмкін еді!..» 
атты бейнежазбасы көрсетілді. 

Сондай-ақ,  Автокөлік жүр-
гізушілерінің күніне орай әскери 
және жеке автокөліктерін ақаусыз 
күйде ұстап, жол-қозғалыс ере-
желерін бұзбаған және өзгелерге 
үлгі бола білген бірқатар әскери 
қызметшілер бөлім командирінің 
бұйрыңымен марапатталды.

Іс-шараға полицейлердің отбасы-
лары, ата-аналары қатысты. Олар 
өздерінің жақындарын мақтан 
тұтатынын және олар үшін әрдай-
ым алаңдайтынын жеткізді, себебі 
олардың кәсібінде қауіп-қатер 
қатар жүреді.

Полиция департаменті бастығы-
ның орынбасары Ардақ Ынтықбаев 
осындай іс-шаралар қызметтің 
беделін көтеруге және залда отыр-
ған жас полиция қызметкерлерін 
ерлікке ынталандыруға, сондай-ақ, 
ұрпақтар сабақтастығын қамтама-
сыз етуге көмектеседі деп атап өтті. 

Алғашқылардың бірі  болып 
Б. Майлин аудандық Полиция 
бөлімінің жол-патрульдік тобы 
қызметкерлері, аға сержанттар 
Нұрболат Тілеубергенов пен Руслан 
Мұқанов сөз алды. Олар 18 сәуірде 
жанып жатқан үйден ер адамды 

аман алып шыққан болатын. 
Құтқарылған жергілікті тұрғын 
Иван Тихоход ауруханаға дер 
шағында жеткізіліп, оған медици-
налық көмек көрсетілді. Осылайша, 
ол тәртіп сақшыларының арқасын-
да ажалдан аман қалған еді.

Жас полиция қызметкерлеріне 
өз жұмыстары туралы учаскелік 
полиция инспекторы Жеделхан 
Нұрпейісов айтып берді. Ол 2019 
жылдың 1-8 шілде аралығында 
өткен байқауға қатысып, жеңімпаз 
атанды. Дауыс беруге еліміздің әр 
аймағынан 17 учаскелік полиция 
инспекторы қатысқан болатын.

Жеделхан Нұрпейісов өз маман-
дығы туралы залдағы сұраққа 
жауап бере отырып, қызметінің 
қызықты сәттерімен де бөлісті.

– Қыс кезі болатын. Үстімде 
қызметтік қалың киімім бар. Кенет 

үйдің ауласында ұрлық жасап 
жатқан адамды көрдім. Ер адамға 
айқайлап едім, ол қашып кетті, мен 
артынан қудым. Оны тезірек қуып 
жету үшін сыртқы киімімді, бас 
киімімді шешіп тастап, әрі қарай 
қуа бердім. Нәтижесінде ұстап 
алдым. Ал бұрылып артыма қара-
сам, менің жолай лақтырып кеткен 
киімдерімді бір әйел жинап әкеліп 
беріп тұр. Қарапайым жайт болға-
нымен, осы бір сәт өзіме ерекше 
әсер етті, – деді Ж. Нұрпейісов. 

С а р ы к ө л  а у д а н ы  П о л и ц и я 
бөлімінің қызметкерлері, полиция 
майоры Әнуар Омаров пен аға 
сержант Александр Ильяшов тұтас 
отбасыны өрттен қалай құтқарғаны 
туралы айтып берді.

Жаздың күні Сарыкөл кентін-
дегі Тәуелсіздік көшесінде жеке 
секторда өрт болды. Полицейлер 
көшені барлау барысында өртті 
байқап, дереу көмекке ұмтылады. 
Мұнда шаруашылық құрылыстары 
өртенген. Барлық аула мен көрші 
үйлерді түтін басқан. 

П о л и ц и я  қ ы з м е т к е р л е р і 
үйге келіп,  ес-түссіз  жатқан 
68 жастағы 2-топтағы мүгедек 
Владимир Чирковты көрген. 
Полиция қызметкерлері  оны 
көшеге шығарып, алғашқы меди-
циналық көмек көрсетіп, меди-
цина қызметкерлерін шақырады. 
Жедел жәрдем машинасы қарт 
адамды Сарыкөл ауданының 
орталық ауруханасына жеткі-
зеді. Сондай-ақ, тәртіп сақшы-
лары 76 жастағы үй иесі Галина 
Зименконы да үйден аман алып 
шығады. 

– «Ерлік сабақтары» облыстың 
барлық полиция бөлімшелерінде 
өтеді. Жыл басынан бері Қостанай 
полициясының 30-дан астам қыз-
меткері ерлік көрсетіп, сол үшін 
мемлекеттік маңызы бар награда-
лармен марапатталды, – деп атап 
өтті Кадр саясаты басқармасының 
бастығы Бағдат Итесов.

К е з д е с у  с о ң ы н д а  С а р ы к ө л 
ауданы Полиция бөлімінің қыз-
меткерлері ІІМ-нің төсбелгісімен 
марапатталды.

Қостанай облысының 
ПД баспасөз қызметі

QYZMET

ЖПБ темір жол және әуе 
көлік объектілерінде құқықтық 
тәртіпті бекітуге бағытталған 
жұмыстарды жүргізді. Есептік 
кезеңде 66 іс бойынша сотқа 
дейінгі  шешім қабылданды, 
оның ішінде 34 қылмыс пен 
құқық бұзушылық тіркелді. Бұл 
өткен жылдың осы кезеңімен 
с а л ы с т ы р ғ а н д а  1 9  п а й ы з ғ а 
т ө м е н .  1  а с а  а у ы р  қ ы л м ы с 
тіркелді. Меншікке қарсы 29 
қылмыстық құқық бұзушылық 
орын алды, оның 21 фактісі – 
бөтен мүлік ұрлығы.

Е л б а с ы н ы ң  т а п с ы р м а с ы н 
орындау аясында әкімшілік 
полиция қызметі  әкімшілік 
құқық бұзушылықтарды ескер-
ту және жолын кесу бойынша 
нақты жұмыс жүргізді. 9 айда 
әкімшілік жауапкершілікке 
2 1 2 7  а д а м  т а р т ы л д ы ,  о н ы ң 
76-сы ұсақ бұзақылық жасаған-
дар, қоғамдық орында ішімдік 
ішкен – 123, шылым шеккені 
үшін – 77, қоғамдық орында 
мазалау фактісі – 53. Барлығы 
886 350 теңге сомасына айып-
пұл төледі.

Жеке құрамға Көліктегі ПД 
бастығы, полиция полковни-
гі  О.  Бекеевтің  қызмет ету 
а й м а қ т а  қ о ғ а м д ы қ  т ә р т і п т і 
с а қ т а у  ж ә н е  а з а м а т т а р д ы ң 
қауіпсіздігін қамтамасыз ету, 
сыбайлас жемқорлықпен күрес-
те және заңдылықты сақтауда, 
сонымен қатар,  жеке құрам 
арасындағы моральдық-психо-
логиялық ахуалды жақсарту, 
к ә с і б и  б і л і к т і л і к т і ,  к о м м у -
н и к а ц и я  с а п а с ы н  а р т т ы р у , 
полицейлердің беделін көтеру 
бойынша қойылған міндеттері 
жеткізілді.

Ж е д е л  к е ң е с т е  б ө л і м 
бастығы, полиция полковнигі 
Ғ. Омарбеков есептік кезеңнің 
қорытындысы бойынша бар 
кемшіліктерге назар аударыл-
ды. Сонымен қатар, желілік 
бөлімшелер бастықтарының 
е с е п т е р і  т ы ң д а л ы п ,  ә р б і р 
бөлініс пен қызметтің жұмы-
сы жедел кеңестің шешімін 
қ а б ы л д а у м е н  қ о р ы т ы н -
дыланды.

Павлодар 
стансасындағы ЖПБ 

Заңдылық пен тәртіп
Павлодар стансасындағы Желілік полиция бөлімінің бастығы, 

полиция полковнигі Ғ. Омарбековтің төрағалығымен жедел кеңес өтіп, 
онда 2019 жылдың 9 айындағы жедел-қызмет жұмыс қорытындысы 
және бөлімдегі тәртіп, заңдылық пен сыбайлас жемқорлықпен күрес 
жүргізу жағдайы туралы мәселелер қаралды.

Балалар батырларды пір тұтады
Қостанай облысында полиция қатарындағы батырлармен кезде-

су өтті. Шараға қызмет бабында ерлік көрсеткен тәртіп сақшыла-
ры қатысып, басқа адамдардың өмірі үшін тәуекелге дайын болу 
керектігі туралы айтты. 

КЕЗДЕСУ

ЖЕДЕЛ КЕҢЕС

Солтүстік Қазақстан облысында 
қыркүйектің 15-нен бастап өтіп 
жатқан «Учаске» жедел-профи-
лактикалық іс-шарасының басты 
мақсаты – халықпен байланысты 
нығайту.

Жүктеменің басым бөлігі облыс 
орталығына келеді. Қалада 96 
учаскелік полиция инспекторы 
қызмет көрсететін 13 учаскелік 
пункт бар. 

«ЖПІШ екі аптасында біздің қыз-
меткерлеріміз қаладағы 80 мыңға 
жуық пәтер мен 14 мыңнан астам 
жеке үйлердің жартысын дерлік 
аралап шықты, – дейді Петропавл 
қаласы ПБ Жергілікті полиция 
қызметі бөлімінің бастығы, полиция 
майоры Әлібек Ғабдуллин. – Біздің 
міндетіміз – әр үйге бас сұғу. 
Қаламыздың кез келген тұрғыны, 
қызықтырған мәселесімен жүгінуі 
үшін, өз учаскелік полиция инспек-
торын, оның байланыс телефонын 
білуі тиіс. Подъездерге инспектор-
лардың суреті мен байланыс теле-
фондары көрсетілген парақшалар 
жапсырылуда. Сондай-ақ, белгілі 

әлеуметтік желілердегі Полиция 
департаментінің аккаунттарына да 
учаскелік полиция инспекторлары 
жайлы ақпарат салуды жоспарлап 
отырмыз».

W h a t s A p p  м е с с е н д ж е р і 
+7-708-432-46-00 адамдармен өзара 
қарым-қатынастың жаңа форма-
сы болмақ. Бұл Петропавл қаласы 
ПБ Жергілікті полиция қызметі 
бөлімінің бастығы, полиция май-
оры Әлібек Ғабдуллиннің нөмірі. 
Көрсетілген нөмір бойынша қала-
лықтар учаскелік инспекторлардың 
жұмысын ұйымдастыру жайлы, 
олардың байланыс телефондарын 
біле алады, сонымен қатар, қыл-
мыстар мен құқық бұзушылықтар 
жайлы хабарлай алады.

 Тұрғындардың белсенділік таны-
туы – құқықтық тәртіпті сақтау-
дағы маңызды фактор. Адамдар 
жүгінудің өзіне ыңғайлы форма-
сын таңдауы үшін, полицейлер 
қарым-қатынас жасаудың барлық 
түрлерін пайдалануға тырысады. 

«Учаске» ЖПІШ аясында қосым-
ша есептегі тұлғаларды тексеру, 

рейдтік іс-шаралар өткізу жүзеге 
асырылуда. Екі рейд барысында 38 
саяжай қоғамы тексерілді. Тұрақты 
мекенжайы жоқ 302 адам ұсталды. 
Шатырларды, жертөлелерді, қоқыс 
орындарын, жылу құбырлары бой-
ын тексеру барысында осындай 
тағы 136 адам ұсталып, қабылдау-та-
рату орнына жеткізілді.

2 мыңнан астам әкімшілік құқық 
бұзушылық анықталды. Басым 
бөлігі, яғни 711-і – спирттік ішімдік 
ішу немесе қоғамдық орындарда 
мас күйде болу фактілері. Оның 31-і 
кәмелетке толмағандар. Аталған 
фактілер бойынша әкімшілік хат-
тамалар толтырылды. Сондай-ақ, 
алкогольдік өнімдерді сату ереже-
сінің бірқатар бұзушылықтары 
анықталып, ірі көлемде спирттік 
өнімдер алынды. Мәселен, қаладағы 
базарлардың бірінен заңсыз айна-
лымнан 192 литр алкоголь, 1 мың 
литрдан астам сыра алынды.

«Учаске» ЖПІШ қалалық поли-
ция бөліністерінің өзара іс-қи-
мыл жасауы арқылы өткізіледі. 
Операция 10 желтоқсанға дейін 
жалғасады.

Солтүстік Қазақстан облысының 
ПД баспасөз қызметі

Әр үйге бас сұғу – міндет
Петропавл тұрғындары Жергілікті полиция қызметі бастығының 

WhatsApp мессенджеріне жаза алады.

ЖЕДЕЛ АЛДЫН АЛУ

С о н д а й - а қ ,  л а т ы н  г р а ф и -
к а с ы н а  к ө ш у  қ а з а қ  т і л і н і ң 
х а л ы қ а р а л ы қ  д ә р е ж е г е 
ш ы ғ у ы н а  ж о л  а ш ы п ,  қ а з а қ 
т і л і н е  к о м п ь ю т е р л і к  ж а ң а 
т е х н о л о г и я л а р  а р қ ы л ы 
халықаралық ақпарат кеңісті-
г і н е  к і р у г е  т и і м д і  м ү м к і н -
д і к  а ш а д ы .  Е л б а с ы  ө з і н і ң 
Жарлығында жаңа нұсқада 
беріліп  отырған латын гра-
фикасына негізделген қазақ 
тілі әліпбиін бекітумен бірге, 
Үкіметке қазақ тілі әліпбиін 
латын графикасына көшіру 
жөніндегі  Ұлттық комиссия 
құруды, қазақ тілі әліпбиінің 
2025 жылға дейін латын гра-
ф и к а с ы н а  к е з е ң - к е з е ң м е н 
көшуін қамтамасыз етуді, бұл 
жөнінде ұйымдастырушылық 
және заңнамалық сипаттағы 
шаралар қабылдауды тапсыр-
ған болатын.

Осы тапсырманы орындауда 
Батыс Қазақстан облысы ТЖД 
«ӨС және АҚЖҚ» мемлекеттік 
мекемесінде  әртүрлі  шара-
лар,  қызметкерлерге латын 
графикасын оқыту сабақтары 
жүргізілуде. 

Б и ы л  № 2 ,  3  М а м а н д а н -
дырылған өрт сөндіру бөлім-
д е р і н д е  ж ә н е  № 4 ,  7 ,  8  Ө р т 
сөндіру бөлімдерінде «Латын 
графикасына негізделген қазақ 
тілі әліпбиін оқыту және жазу 
м ә д е н и е т і н  қ а л ы п т а с т ы р у » 
тақырыбында сабақтар өтті. 

Мекеме және өрт сөндіру 
б ө л і м д е р і н і ң  а т а у л а р ы н 
латын графикасы бойынша 
ауыстыру жұмыстары жүр-
г із ілуде.  Аталған тапсырма 
бойынша жұмыстар одан әрі 
жалғасады.

Батыс Қазақстан облысы 
ТЖД баспасөз қызметі 

Тіл тазалығының кепілі
Латын графикасына негізделген әліпбидің қажеттілігін өмірдің 

өзі дәлелдеп отыр. Өйткені, бұл шешім – тіліміздегі қазіргі жат 
дыбыстарды таңбалайтын әріптерді қысқартып, сол арқылы қазақ 
тілінің табиғи таза қалпын сақтауға мүмкіндік туғызады.

АЙМАҚ

Жол ережелерін сақта, жүргізуші!
Қазіргі заманның толғауы тоқсан аса күрделі мәселелерінің бірі 

– жол-көлік оқиғалары. Осы келеңсіз оқиғалардың алдын алу мен 
олардың салдарын жою бағытында Ұлттық ұлан әскерінде көптеген 
іс-шаралар атқарылуда. Сондай іс-шараның бірі – «Оңтүстік» өңір-
лік қолбасшылығына қарасты Б. Момышұлы атындағы 28237 әскери 
бөлімде 15 қазаннан бастап жол-қозғалыс қауіпсіздігін сақтау бой-
ынша айлық шарасы өтуде. Ол 15 қараша күні аяқталады. 

АЙЛЫҚ 

Петропавл полицейлері суық түсе 
басталысымен тұрақты мекенжайы жоқ 
адамдарды анықтау бойынша жұмыстарын 
жандандыра түсті. Тәртіп сақшылары 
таңғы сағат 9.00-ден кешкі 19.00-ге дейін 
үйсіздер көп жүретін жылу құбырла-
рын, вокзал маңын, жертөлелерді, қоқыс 
полигондары мен базарларды тексе-
реді. Нәтижесінде жыл басынан қала-
лық Полиция басқармасының 
қабылдау-тарату орнына 2348 
адам жеткізілді. Оның 299-ы сот 
санкциясымен сол жерге орналас-
тырылды.

Қалалық Полиция басқарма-
сы қабылдау-тарату орнының 
бастығы Руслан Әлібаевтың 
сөзіне қарағанда, «Қаңғыбас» 
жедел-профилактикалық іс-ша-
расы мамыр және қыркүйек 
айларында өткізілді. Оған поли-
цияның барлық бөлімшелері 
ж ұ м ы л д ы р ы л д ы .  У ч а с к е л і к 
инспекторлардың өздері ғана 
қабылдау орнына 265 адамды 
әкелді. Бұл жерде қаңғыбастарды 
фото-бейне түсірілім түрінде 
есепке алады, іздеуде бар-жоғын білу 
үшін саусақ іздерін тексереді. Биыл 
қабылдау орнына 215 адам тіркеуге алын-
са, соның 61-і – әйел. Қаңғыбастардың 
орта жасы 40 пен 50 аралығында. Олар 
жазда қараусыз қалған саяжайларда 
тұрса, күн суытысымен қалаға оралып, 
вокзал, базар маңдарын жағалайды. 
Көпқабатты үйлердің кіре-берістерін-
де түнейді. Мұндай жағдайды байқа-
са, тәртіп сақшылары тұрғындардан 
шұғыл түрде полицияға хабар беруді 
сұрайды. 

Жұмысшы кентінің 2629 шақырым 
мекенжайы бойынша орналасқан тұрақты 
мекенжайы жоқ адамдарға арналған 
түнеу орны биыл да жұмыс істейді. 50 
орынға шақталған орталық салқын түсе 
салысымен 1 қазаннан ашылып, жататын 
жері жоқ жандарды қабылдай баста-
ды. Қаңғыбастар бұл жерде кешкі сағат 
18.00-ден таңғы 10.00-ге дейін бола алады. 
Әзірше келушілер аз болғанымен, аязды 
күндері түнеу орны лық толады. Бұл олар-
дың үсік алмауына, аязда қатып қалмауына 
көмектеседі. 

«Тұрақты мекенжайы жоқ адамдардың 
тарапынан қоғамдық тәртіп бұзылған 
жағдайда қала тұрғындары Полиция 
басқармасының қабылдау-тарату орны-
ның кезекші бөліміне 8 (7152) 52-92-99 
телефон нөмірі арқылы хабарлауға болаты-
нын естеріңізге саламыз. Рейд жүргізетін 
топ күн сайын жұмыс істейді, сондай-ақ, 
аязды күндері оларды анықтау және орта-
лыққа жеткізу жұмыстары күшейтілетін 
болады», – деп атап өтті Руслан Әлібаев.

Солтүстік Қазақстан облысының 
ПД баспасөз қызметі

Үйсіздерді үсік шалмауы үшін
Петропавлда суық түскенде үйсіз 

жүргендер түнеп шығу орнын паналай 
алады.

Бауыржан 
БЕРІКҰЛЫ

Журналист Нәзира Байырбек: 
«Ай сайын педофилия жайлы 
жаман хабар тарайды. Бұған 
тіпті етіміз үйреніп бара жатқан 
сияқты. Осы күнге дейін бала 
зорламақ болған талайлардың 
видеосы да, суреті де тарады. 
Бала ұрламақ болғандар жайлы 
да ақпараттарды көріп жатамыз. 
Менің әріптестерімнің белсенді 
жұмыс істейтіні сонша, мұндай 
хабарларды суреттеп, жарыса 
жазады. Бірақ, басы бар да, аяғы 
жоқ. Неге? Педофилдерге немесе 
бала ұрламақ болғандарға нақты 
қандай үкім шықты, қылмысты 
болғаннан кейінгі олардың кеш-
кен күйі қандай, мұндай қылмыс 
түрлері қандай өкінішке алып 
барады – соны неге көбірек көр-
сетпейміз? Әлде қылмыскердің 
қалай қылмысқа барғанын жазуға 
болады да, одан әргі қор болған 
өмірін жазуға тыйым салынған 
ба? 

Қытайда ату жазасының өзі елдің 
көз алдында іске асады. Басқалар 
заңнан қорқып, айылын жисын, 
аяқ тартып жүрсін дейтін шығар. 
Ал біздегі ақпарат бетінде педофил 
бар да, жаза жоқ. Және ол айтқан 
сайын жайылып жатқан «жұқпалы 
ауру» болып тұр», – деп ашына 
келе: «Қылмыс жайлы жаздың 
ба, қылмыскердің қарабет болып 
қалай қорланып жүргенін, қандай 
жазаға тартылғанын соңына дейін 
көрсет. Сонда ғана ізгілікке үн қоса 
аласың. Әйтпесе, жаман хабарды 
жарыса жазғаныңнан елге пайда 
жоқ. (Зияның болмаса)», – деп 
мәселе көтерді. 

Құдай басқа салмасын, қазір 
баланы ойнауға көшеге жіберуге 
де қорқатын болды жұрт. Сондай-
ақ, баланы туған-туысыңа да қал-
дырып кетудің өзі қауіпті болған 
заман. Көзі қарайған, нәпсісі 
сәбиге оянған адам кейпіндегі 
азғындардың көбеюі дабыл қақты-
рарлық жағдайға жетті. Жеткізген 
не? Осындай атышулы оқиғаларға 
назар аударсаңыз,  негізінен 
зорлық-зобылық істеушілер – 
жұмыссыз еркектер, дені бойдақ, 
жастары 20-30-дан асқандар. 
Ақылдан адасып алжитындай хәлге 
жетіп үлгермеген қол-аяқтары 
балғадай, тепсе темір үзетіндер.

Естеріңізде ме, КСРО ыдыраған 
тұста, жұмыссыздық жайлап, ел 
не істерін білмей елең-алаң күй 
кешкен кезде елімізде батыстың 
атыс-шабысқа толы видео-кассе-
талары қаптап кетті. Одан кейін 
арақ-шарап дегеніңіз де көл-көсір. 
Ел «өшін» осы екеуінен алды. 
Істейтін дайын тұрған жұмыс жоқ, 
қаныңды қыздырып, делебеңді 
қоздыратын төбелеске толы видео-
ларды көріп жатты таңертеңнен 
кешке дейін, самопал арақ-шарап 
ішіп жүрді көше-көшеде. Нәтижесі 
не болды? Ел-елде, жер-жерде 
рэкетизм деген белең алды. «Кім 
күшті, сол – қожайын» деген 
ұғым пайда болды. Асып-тасқан 
күшке кімдер төтеп берсін, амал 
жоқ, қауқары жоқ құрылымдар 
да санаса бастады мұндайлармен. 
Бірақ, ондайлардың ғұмыры ұзаққа 
созылмайтыны белгілі емес пе? 

Сол сияқты заман дамыған сайын 
адамдардың да өмірі өзгере баста-
ды. Үйде жатып алып енді есірткіні 
оп-оңай жарнамалайды, сатады, 
сатып алады, небір порновидеолар-
ды қиналмай-ақ ғаламторға жүк-

тейді. «Әй дейтін ажа, қой дейтін 
қожа» жоқ. Мұндай азғындықтың 
бәрі жас ұрпақтың санасын сайта-
ни ойларға жетелейтінін білсек те, 
жоғарыға жанайқайымыз жетер 
емес. Жетсе, «желкесін үзіп, омыр-
тқасын опырып» баяғыда бұғалық 
салар едік. «Еркіндіктің» емсіз 
дерті, міне, енді жалпақ жұртты 
жайпап бара жатыр. 

Көрші Өзбекстанда мұндайға 
жаза қатаң. Тіпті өнер адамдары 
тәнін жалаңаштап сахнаға шық-
са, елден шығарып жібереді! Ал 
Түркияда видео түгілі, жалаңаш 
тәнін жарнамалаған сурет жүк-
теуге де заңмен тыйым салынған. 
Болашақ жас ұрпақ қамы үшін бас 
қатырып ойланатын ел осындай 
қадамға барады. Жүгенсіз желікке 
жол жоқ. Ал біз не істеп отырмыз? 
Ауыз толтырып бірдеңе деудің 
өзі ұят. Керісінше, иірімнен шыға 
алмай жанталасудамыз...

Педофилдер «одағы» мүше-
лерінің азғын әрекеттерін қалай 
тоқтатамыз? Олар неге азаюдың 
орнына, күннен-күнге көбейе 
түсуде? Әлде оларға кесілген жаза 
жеңілірек пе?..

Мысалы,  Атырау облыстық 
қылмыстық істер жөніндегі маман-
дандырылған ауданаралық соты 
28 жастағы Ақтөбе облысының 
тұрғынын 17 жылға бас бостан-
дығынан айыруға үкім шығарды. 
Тергеу барысында мәлім болға-
нындай, 28 жастағы педофил өзінің 
12 жастағы туысқан қарындасын 3 
жыл бойына өзімен жыныстық 
қатынасқа түсуге мәжбүрлеп кел-
ген екен. 

Ал Шымкентте  11  жастағы 
баланы зорламақ болған педо-
филге қатысты сот үкімі шықты. 
Азғындыққа әуес 33 жастағы аза-
мат кінәлі деп танылып, 15 жылға 
бас бостандығынан айырылды. Бұл 
педофил де жас баланы подъезге 
күштеп кіргізіп, зорламақ болған. 
Қарсыласқан жеткіншекті бірнеше 

мәрте ұрып-соғып құлатып, сосын 
баланы зорлауға әрекеттенгені 
видеоға анық түсіп қалған. Баланы 
кездейсоқ келіп қалған көршісінің 
айғайы ғана құтқарып қалған-ды. Із 
суытпақ болған күдікті сол күні-ақ 
ұсталыпты. 15 жылға сотталған 
ол енді жазасын қатаң тәртіптегі 
колонияда өтейді. 

Сондай-ақ, Павлодар қаласы 
мамандандырылған ауданаралық 
қылмыстық сотында кәмелеттік 
жасқа толмаған қызды зорлаған 
19 жастағы тұрғынға үкім шыға-
рылды. Сот ведомствосының 
мәліметінше, сотталушы екі бап 
бойынша айыпталған: ҚК 120-
бабы 4-тармағы (Кәмелеттік жасқа 
толмаған қызды зорлау) және 122-
бабы 3-тармағы (Кәмелеттік жасқа 
толмаған қызды бірнеше рет зор-
лау). Судья сотталушыны айыпты 
деп танып, 16 жылға соттады. 

Қалың елді дүрліктірген тағы 
бір оқиға: Қызылорда облысы-
ның қылмыстық істер жөніндегі 
мамандандырылған ауданаралық 
сотының жабық сот отырысында 
43 жастағы сотталушы, педагог 
Қ.Б.-нің қылмыстық ісі қаралды. 
Ол 11 жастағы қыздың дәрменсіз 
күйін пайдаланып, күш қолданып, 
бірнеше рет сексуалдық сипаттағы 
зорлық-зомбылық іс-әрекеттерін 
жасаған. Атап айтқанда, сотталған 
азамат 2015 жылдың желтоқсан 
айында және 2017 жылдың 1 

қаңтарында туған інісінің үйіне 
қыдырып келіп, інісінің 11 жасар 
қызына күш қолданып, жыныс-
тық қатынасқа түскен. ҚК-нің 
121-бабының 4-бөлігімен айып-
талған Қызылорда қаласының 
тұрғыны педагогикалық қызмет-
пен және кәмелетке толмағандар-
мен жұмыс істеуге байланысты 
қызметтерді атқару құқығынан 
өмір бойына айырыла отырып, 15 
жылға сотталды.

Мінеки, барлық педофилдердің 
мұндай азғындықтарын жіпке 
тізсек, айтып тауыса алмаспыз. 
Бала зорлаушылар күннен-күнге 
«балалауда»... Жыры көп, емі жоқ 
мәселеге айналып бара жатқан жоқ 
па бұл?! Бір сөзбен айтқанда бала 
зорлау – нағыз азғындық. Мұндай 
қылмыс жасағандарды мемлекет 
аяусыз жазалайды – 15-20 жылға 
дейін немесе өмір бойына бас 
бостандығынан айырады. Олардың 
жазасы ешқашан да жеңілдетіл-
мейді. Сондай-ақ, олар мерзімінен 
бұрын босатылмайды, рақымшылық 
жасау туралы заң қолданылмайды, 
ешқандай процестік келісім жасал-
майды. Сотталғандар жаза мерзімін 
толық өтейді. 

Айта кетейік, статистика бойын-
ша, әлемде 1 минут сайын 1 бала 
жыныстық зорлық-зомбылыққа 
ұшырайды екен. Өкінішке қарай, 
Қазақстан да әлемдік көштің осы 
түрінен қалысар емес...

Бала зорлау – азғындықтың шегі
Қазір екінің бірінің қолында смартфон. Сексуалдық сипаттағы 

кез келген видео ғаламтор ішінде самсап тұр. Ондай видеолар-
ды көруге тыйым да жоқ. Емін-еркін кіріп көре беруге болады. 
Сондаймен әбден сусындаған ұрпақ бұзылмағанда қайтеді?..

ӨЗЕКТІ

ЖЕДЕЛ АЛДЫН АЛУ

Дана ДОСТАНОВА, 
Қызылорда облысы

Қызылорда қалалық Пробация қызметінің 
есебінде тұрған 2 сотталған нәтижелі 
жұмыспен қамтуды және жаппай кәсіп-
керлікті дамытудың 2017-2021 жылдарға 
арналған «Еңбек» мемлекеттік бағдарлама-
сына сәйкес, «Атамекен» Ұлттық кәсіпкер-
лер палатасының қаржылай емес қолдау 
операторы ретінде ұйымдастырылған 
«Бастау Бизнес» кәсіпкерлік негіздерін 
оқыту курсы шеңберінде «Жас кәсіпкер» 
жобасы бойынша оқуларын аяқтап, серти-
фикаттарын алды. Бұл азаматтар жеке кәсіп 

ашу мақсатында өз жобаларын ұсынды. 
Жобалары қолдау тауып, мемлекеттен 501 
900 теңге көлемінде қайтарымсыз қаражат 
алды. Қазіргі уақытта екі азаматтың біреуі 
«Орда Тюнинг» ЖК жапондық технология-
сы бойынша кез келген бұйымға табиғи 
ағаштың бейнесін жасайтын кәсібін ашса, 
екіншісі «Сұлтан» ЖК фото-видео студия-
сын ашып, кәсібін дөңгелетіп отыр. 

«Кәсіппен айналыссам деген адамдарға 
мемлекет тарапынан қолдау көп.  Қазіргі 
таңда Қызылорда қалалық Пробация есебін-
де 672 азамат есепте тұр. Жыл басынан 63 
азамат жұмысқа орналастырылды. Оның 
ішінде 25 азамат квота арқылы «Енбек- 
Қызылорда» РМК-на жұмысқа орналасты. 

Пробация есебінде тұрған 2 азамат қай-
тарымсыз қаражат алып, кәсібін ашса, 
тағы 2 азамат өз кәсібін ашу үшін оқып 
жатыр. Кәсібін алға дөңгелеткісі келетіндер 
үшін қайтарымсыз қаражат едәуір көмек. 
Сонымен қатар, 2 әйелге біржолғы атаулы 
әлеуметтік көмек көрсетілсе, 8 азаматқа 
жеке куәлік алуға көмек берілді. Тұрғылықты 
мекенжайы жоқ 3 азаматты әлеуметтік 
оңалту орталығына орналастырдық. 

Қалалық жастар ресустық орталығымен 
бірлескен меморандум аясында темір тор-
дан босап шыққандарды қоғамға қайта 
бейімдеу мақсатында жоспарға сәйкес 
мәдени-шаралар өткіземіз. Биыл қыркүйек 
айында Азаматтардың бастамаларын қол-
дау қоғамдық қорымен бірлесіп пробация 
есебінде тұрған 5 азамат тарихи-өлкета-
ну орындары – Оқшы Ата мазаратына, 
Қожа Ахмет Яссауи кесенесіне, Сауран, 
Сарайшық қалашықтарына экскурсия 
жасады», – деді қалалық Пробация қызметі 
бастығының орынбасары, әділет майоры 
Айгүл Болатбекқызы.  

Сотталған азаматтарды қайта тәрбиелеу 
– қылмыстық атқару жүйесі органдарының 
ғана емес, барша қоғамның міндеті болуы 
керек.

Қос сотталған кәсіп ашты
Қызылорда облысында қалалық және 

аудандық пробация есебінде тұрған 
азаматтардың жұмыспен қамтылуы 
және жаңа кәсіп ашулары оң жолға 
қойылған. Аталған азаматтардың білім 
алып, белгілі бір кәсіп иесі болуына бар 
мүмкіндік жасалуда. 

ПРОБАЦИЯ

коллаж Қайсар ЗАКИРАЕВТІКІ

Ескендір 
ТАСБОЛАТ

Бұл нұсқа несімен ерекшеленеді?
1) 26 әріптен тұратын негізгі 

латын әліпбиінің шеңберінен 
барынша шықпауға тырыстық. 
Оған умлауты (үстіңгі қос нүк-
тесі) бар 3 әріп қана қосылды. 
Латын әліпбиінен Х (икс) әрпі 
алынып тасталды. Сонда бар-
лығы – 28 әріп.

2) Ағылшын тілінің емле ереже-
лерін пайдаландық. Қазақ тілінде 
дыбыс көп, бірақ таңба шектеулі. 
Сондықтан біз ағылшын тілінде 
қолданылатын 5 диграфты қазақ 
тілінің емле ережелеріне қостық. 
Одан бөлек, кейбір әріптердің 
орналасу тәртібіне қарай әртүрлі 
оқылу заңдылығын енгіздік.

Бұл әліпбидің артықшылығы 
неде?

Б і з  ж а ң а  ә л і п б и г е  л а т ы н 
жазуын пайдаланатын дамыған 
елдерге жақындай түсу мақса-
тында көшіп жатырмыз. Соның 
ішінде ғылым мен білімнің, тех-
ника мен технологияның, ком-
пьютердің тілі болып отырған 
ағылшын тіліне, ағылшынтілді 
әлемге жақындауды көздеп отыр-
ғанымыз белгілі. 

Ендеше латын әліпбиіне көшу 
дегенді біз бір таңбаны алып 
тастап, орнына басқа таңба қоя 
салу деп түсінбеуіміз  керек. 
Біздің мақсат – қазақ тілінің 
жазу заңдылықтарын, өзіміз-
ге де,  өзгеге де жақсы таны-
мал ағылшын тіліне, оның емле 
ережелеріне барынша жақын-

дату. Сондықтан бұл нұсқаны 
жасау барысында біз тек ағыл-
шын тілінде қолданылатын, бәрі 
білетін, оқи алатын диграфтар-
ды және ағылшын тілінің кей-
бір оқылу заңдылықтарын алып 
отырмыз. Оның пайдасы мынада:

1) екі тілдің емле ережелері ұқсас 
болса, ол қазақ тілінің имиджін 
арттырады. Яғни қазақ тілі мүлдем 
бөтен әлем емес, жазуы жағынан 
ағылшын тілімен белгілі бір ұқсас-
тығы бар, игеруге оңай тіл екен-
дігін паш етеміз. Біздің қаріп-
терімізді кез келген ұлттың өкілі 
«танып», еркін оқи алады;

2 )   м е к т е п  т а б а л д ы р ы ғ ы н 
аттаған бүлдіршін қазақ әліпбиін 
оқып-үйренгеннен кейін ағыл-
шын тілін де еркін игереді;

3) елімізде мектеп қабырғасын-
да ағылшын тілін оқыған кез кел-
ген адам, әсіресе, жастар жағы 
латын әліпбиінің заңдылықта-
рын, атап айтқанда, ағылшын 
сөздерінің қалай оқылатынын 
жақсы біледі .  Олар ағылшын 
тілінің емле ережелеріне барын-
ша жақындатып жасалған біздің 
нұсқамыз бойынша жазылған 
қазақ сөздерін де оп-оңай оқи 
беретін болады.

4) ағылшын тілінің емле ереже-
лерін қолданғаннан қазақ тіліне 
ешқандай зиян тимейді. 

Б ұ л  ә л і п б и д е г і  т а ң б а л а р -
дың басым бөліг іне қатысты 

дау-дамай жоқ. Сондықтан біз 
тек жаңадан енгізілген және 
дыбысталған таңбаларды, сон-
дай-ақ, диграфтарды ғана төмен-
де талқыға саламыз.

Осы жерде айта кетейік, жоға-
рыда берілген әліпби нұсқасы 
неміс тілінің әліпбиінен еш айыр-
машылығы жоқ. Айырмашылық 
тек Х (икс) әрпінің болмауында 
ғана.

***
Ä таңбасы, яғни «ә» дыбы-

сы. Бұл қаріп латын жазуының 
кеңейтілген нұсқасында бар. 
К е й б і р  е у р о п а л ы қ  х а л ы қ т а р 
( н е м і с т е р  м е н  ш в е д т е р )  « ә » 
дыбысын беру үшін осы қаріпті 
қолданады. Біз де осыны алсақ, 
дұрыс шешім болады деп ойлай-
мыз.

Мысалдар: äkim, äsker, äreket, 
mäsele, kinäli, sälem, däreje, Äsem, 
Äigerim, täbet, sändi.

***
С таңбасы, яғни «ц» дыбы-

сы. Соңғы қабылданған латын 
әліпбиінде бұл әріп жоқ. Оны 
жасаушылар қазақ тілінде «ц» 
дыбысының мүлдем болмағанын 
алға тартты. Бірақ, біз «ц» дыбы-
сын бүгінгі қазақ тілінен алып 
тастау мүмкін еместігін айтқы-
мыз келеді.

Біріншіден, «ц» әрпі бар сөздер 
орыс тілі арқылы біздің тіліміз-
ге түбегейлі еніп кетті.  Одан 
біз арыла қоюымыз екіталай. 
Мысалы, полицияны «полисия», 
циркті «сирк», доцентті «досент» 
деп кім айтады?  

Екіншіден, бүкіл әлем жаңа 
тілдерді үйреніп, жаңа сөздерді 

игеріп жатқанда, біз бұрыннан 
сіңісті болып кеткен сөздерімізді 
қайтадан өзгертумен әуреленіп 
жатсақ, дамыған елдер көшінің 
соңында қаламыз. Бұл тілді дамы-
татын емес, керісінше тоқырата-
тын, халықты (әсіресе еліміздегі 
өзге ұлт өкілдерін және орыстіл-
ді қазақтарды) тілден бездіретін 
қадам. 

Сондықтан «ц» дыбысы әліп-
биімізде болуы тиіс және оны 
«С» қарпімен жазу қажет. 

Мысалдар: policei, medicina, 
cirk, cement, motocikl, mecenat, 
d o c e n t ,  d e c i m e t r ,  l e k c i a , 
cisterna, cilindr, kirillica, racia, 
Ciceron,  Cezar,  Ceilon,  Lacio, 
Celinograd.

***
І таңбасы. Бұл таңба орнала-

су тәртібіне қарай «і» және «и» 
болып екі түрлі дыбысталады. 
Атап айтқанда, қазақ сөздерін-
де ол дауыссыз дыбыстардың 
қасында «і»  дыбысын берсе, 
дауысты дыбыстардың қасын-
да «и» («й») болып оқылады. Ал 
басқа тілден енген сөздерде «и» 
дыбысын береді. 

Мысалдар: қазақ сөздерінде 
дауыссыз дыбыстармен қатар 
келгенде:  kim, kitap,  bir ,  eki , 
tirshilik, tiginshi, bilikti,  tilek, 
birlik, iri;

қ а з а қ  с ө з д е р і н д е  д а у ы с т ы 
д ы б ы с т а р д ы ң  а л д ы н д а  ж ә н е 
соңында келгенде: aiman, qaida, 

sarai, iek, tärbie, aiwan, bie, iod, jien, 
tailaq, toi, jaiyn, sailaw, Qytai, Resei, 
Semei.

Ал кейбір сөздерде «і» әрпі 
екі  рет кездеседі:  kieli ,  iel ik, 
Keiki, beibit, seisenbi, deidi, nietti, 
süidim, küili, т.б. Бұл сөздердегі 
«і» әрпінің қайсысы «и», қай-
сысы «і»  болып оқылатынын 
ажырату қиын емес. Өздеріңізге 
белгілі, қазақ тілінде «і» дыбы-
сы ешқашан дауысты дыбыстың 
қасында тұрмайды («и» дыбы-
сынан басқа, ол туралы төменде 
айтылады). Сондықтан дауысты 
дыбыстардың қасында тұрғаны 
– «и» («й»), дауыссыз дыбыстың 
қасындағысы – «і» болып оқыла-
ды (жоғарыдағы мысалдарға тағы 
бір зер салыңыз). 

Ал басқа тілден енген сөздер-
де: instagram, klinika, kino, bilet, 
mik ro fon ,  S idne i ,  I r an ,  I span ia , 
I z r a i l ,  Amer ika ,  I r i na ,  Maks im , 
David.

***
Жоғарыда айтып кеткеніміз-

дей, қазақ тілінде «і» мен «и» 
дыбыстары қатар келетін сөздер 
бар. Мысалы, киім, биік, жиі, 
тиімді, иін, диірмен, кейін, мүйіз, 
әдейі, т.б. Біз оларды kiim, biik, 
jii, tiimdi, iin, diirmen, keiin, müiiz, 
ädeii деп жазамыз.

Бұл жерде қатар тұрған екі «і» 
таңбасының қайсысы «и», қай-
сысы «і» деп дыбысталатынын 
қалай ажыратамыз? Әрине, қазақ 
тілін жақсы білетін адамдарға 
бұл сөздерді оқу қиынға соқпай-
ды. Ал қазақшаны нашар білетін 
қазақтар, өзге ұлт өкілдері, әсіре-
се қазақ тілін үйреніп жатқан 
ш е т е л д і к т е р г е  қ а л а й  т ү с і н -
діреміз? 

Оларға мына ережені айтуымыз 
керек: қазақ тілінде «и» дыбысы 
«і» дыбысының алдында ғана 
келеді. Керісінше, алдымен «і», 
одан кейін «и» дыбысы тұратын 
сөздер жоқ. Сондықтан осындай 
сөздерді оқығанда бірінші тұрған 
«і» әрпін «и» деп оқу қажет. Бұл 
жерде аса  қиындық жоқ деп 
ойлаймыз. Сонымен бірге, жал-
пы «и» мен «і» дыбыстары қатар 
келетін сөздер қазақ тілінде көп 
емес екенін де айта кетейік.

***
Біз жоғарыда дауысты дыбыс-

тардың алдында және соңында 
келетін «и» дыбысын сөз еттік. Ал 
дауыссыз дыбыстардың алдында, 
соңында және ортасында келетін 
«и» дыбысын қалай таңбалай-

мыз? Мысалы, пима, сирақ, сипа, 
тиме, би, иман, мизамшуақ, сәби, 
қанеки, тарих, билік,  әліпби, 
инелік, Сәбит, Димаш, Дидар, 
Хадиша, т.б.

Б ұ л  ж е р д е  б і з  а ғ ы л ш ы н 
тілінің емлесіне жүгініп, қазақ 
тілінің жазу заңдылығына «ее» 
диграфын қосуды жөн сана-
дық. Ағылшын тілінде аталған 
диграф «и» (ұзақ и) деп оқыла-
тынын латын әліпбиінен хаба-
ры бар кез келген адам жақ-
сы біледі.  Сонда жоғарыдағы 
сөздер peema, seeraq, seepa, bee, 
eeman, meezamshwaq, säbee, qanekee, 
tareeh, beelik, älipbee, eenelik, Säbeet, 
Deemash, Deedar, Hadeesha болып 
жазылады. 

Бұл диграфты не үшін таңда-
дық? 

Біріншіден, егер оны алмасақ, 
жаңа әліпбиге «и» дыбысы үшін 
тағы бір таңбаны қосуға тура 
келер еді. 

Екіншіден, жоғарыда айтқан-
дай, оны біз айдаладан әкеліп 
отырған жоқпыз. Ағылшын тілін-
де күллі әлем танитын, оқи ала-
тын диграф. 

Ә р и н е ,  ж о ғ а р ы д а  б а й қ а ғ а -
ныңыздай, диграфпен жазылған 
сөздер алғашында көзге оғаштау 
көрінуі мүмкін. Бірақ, бірте-бір-
те көз үйренеді. Ағылшын тілін-
дегі speed, sleep, sheep, bee, see 
деген сөздерге де көзіміз үйрен-
гені белгілі. 

Реті келгенде айталық, қазақ 
тілінде жүз мыңдаған сөз бар. 
Жаңа әліпбиде олардың бәрін 
көзге жағымды көрінетіндей етіп 
жазу мүмкін емес.

Үшіншіден, мына жайтты баса 
а й т с а қ  д е й м і з :  д и г р а ф т а р д ы 
қолданудан біз  қашпауымыз 
керек. Егер диграфтар қолда-
нуға ыңғайсыз, жазылуы қиын, 
оқылуы ауыр болғанда, ең бірін-
ші болып ағылшындар, басқа да 
еуропалық халықтар оны қолда-
ныстан шығарар еді. Бірақ, біздің 
білетініміздей, ағылшын тіліндегі 
әрбір екінші сөзде диграф бар. 
Тіпті  кейбір сөздерінің ішін-
де бірнеше диграф кездеседі. 
Триграфпен жазылатындары да 
аз емес. Мысал келтіріп жатуды 
артық деп ойлаймыз. 

Бірақ, бұдан ағылшын тілі арт-
та қалып, дамымай жатқан жоқ, 
керісінше әлемнің тең жарты-
сы осы тілде сөйлейді және ол 
үйренуге «ең оңай» тілдердің 
бірі саналады. Ешбір ағылшын 

«диграфтардан бас тартайық» 
деп жатқан жоқ.

***
Ö әрпі, яғни «ө» дыбысы. Бұл 

латын әліпбиінің кеңейтілген 
нұсқасында бар таңба. Біздің 
ойымызша, осыны қабылдасақ, 
ешкім қарсылық таныта қоймас.

Мысалдар: kölemdi, tömen, örik, 
ömir, kökönis, bölek, bölim, öskin, 
körikti, örkökirek, Özbekstan, Aqtöbe, 
Ötemis, Öskemen, Örken.

***
U таңбасы, яғни «у» және «ұ» 

дыбыстары.  Қазақ сөздерінде 
бұл таңба «ұ» дыбысын берсе, 
өзге тілден енген сөздерде «у» 
деп оқылады.

М ы с а л д а р :  қ а з а қ  т і л і н д е : 
qulager,  suraq, jumaq, turmys, 
samuryq, jumys, urpaq, sur, quraq, 
Ulpan,  Nurlan,  Jumabai ,  Nur-
Sultan, Tumandy Albion.

Ө з г е  т і л д е н  е н г е н  с ө з д е р : 
prokuratura, kubok, turnir, tundra, 
bullit ,  futbol,  bonus, Buratino, 
Runi ,  Joshua,  Uil l iams,  Artur , 
Ukraina, Urugvai, Baku, Belarus.

Ал қазақ сөздеріндегі «у» дыбы-
сын қалай таңбалаймыз? Тіл 
мамандарының айтуынша, қазақ 
т ілінде дауысты «у» дыбысы 
жоқ. Тек дауыссыз «у» ғана бар. 
Расында солай.  Кириллицада 
«су», «тура», «қурай», «тату», 
«қару», «бура» секілді көпте-
ген сөздер дұрыс жазылмаған. 
Дұрысында бұлар «сұу», «тұура», 
«құурай», «татұу», «қарұу», «бұу-
ра» деп айтылады және солай 
жазылуы тиіс. Мұндағы «у» – 
дауыссыз дыбыс. 

Латын әріптерімен олар suw, 
tuwra, quwrai, tatuw, qaruw, buwra 
болып жазылады.

Дауыссыз «у» дыбысын төмен-
де W таңбасын талдағанда кеңі-
нен айтамыз.

Реті келгенде айта кетейік, біз 
кириллицада тұйық етістіктің 
жұрнағы «-у» ғана деп оқып кел-
дік. Тіліміздің заңдылығы бой-
ынша бұл жұрнақ «-ұу», «-үу», 
«-ыу», «-іу» және «у» болуы тиіс 
(латынша «uw», «ü w », «yw», «iw», 
«w»). Сөздің ішінде келген дауыс-
ты дыбыстардың жуын-жіңіш-
ке болуына орай сәйкес жұрнақ 
жалғанады. Аталған жұрнақтарға 
бір-бір мысалдан келтіре кетей-
ік: bur+uw (қазіргі жазылуы – 
бұру), k ü l +ü w  (күлу), sat+yw 
(сату), bil+iw (білу), basta+w 
(бастау).

(Жалғасы келесі санда)

Латын негізіндегі қазақ тілі әліпбиінің нұсқасы
Президент Қ. Тоқаев бүгінде қолданысқа енген қазақ тілінің латын 

негізіндегі әліпбиінің кемшіліктері бар екенін айтып, тиісті мекемелерге 
оны қайта қарауды тапсырды. Ертеңгі күні жаңа әліпбиді күнделікті 
пайдаланатын адамдардың бірі болғандықтан, біз де жоба талқысынан 
тыс қалмай, өз нұсқамызды жасап, ұсынуды жөн санадық.

коллаж Қайсар ЗАКИРАЕВТІКІ

Гүлнәр МАҒЗҰМОВА, 
Алматы қаласы

Полиция сержанты Жандос 
Асқарбекұлы 1-орынды, Жеңіс 
Ердәулетұлы 2-орынды, Ермек 
Керимшеев 3-орынды иемденсе, 
жалпыкомандалық есеп бойынша 
қазақстандықтар үшінші орынға 
көтерілді.

– Әлемнің түкпір-түкпірінен 
жиналған спортшылар арасынан 
с у ы р ы л ы п  ш ы ғ ы п ,  ә р і п т е с -
теріміздің жүлделі орынға ие болуы 
біз үшін зор мәртебе. Алматы 
қаласы Мамандандырылған күзет 
қызметі басқармасында жүйелі 
түрде өткізілетін дене тәрбиесі мен 
кәсіби шынығу жаттығуларының 
нәтижесінде біздің жігіттер түрлі 

жарыстарда үнемі жеңіс тұғы-
рынан көрінуде, – дейді аталған 
б а с қ а р м а д а ғ ы  К а д р  с а я с а т ы 
бөлімінің инспекторы, полиция 
капитаны Сәкен Келгенбаев.

– Қоян-қолтық ұрыстың тәсіл-
дерін кез келген полиция қызмет-
кері жетік білуі керек. Үнемі тәртіп 
күзетінде жүретін сақшыларға 
төнетін қауіп те көп. Сонымен 
қатар, небір құқық бұзушылыққа 
тосқауыл қою, қылмыскерлерді 
ұстау әрекеттері кезінде спорттың 
осы түрімен айналысатындар көп 
қиналмайды. 

Менің қоян-қолтық ұрыс түрімен 
айналысқаныма жеті жыл бол-
ды. Әрине, Лейпциг қаласында 
жеңіске жету оңай болған жоқ. 
Бірақ, тынбай жасаған жаттығу-
лардың нәтижесінде жүлделі 
орынға іліктік. 

Айта кету керек, бұл біздің ең 
биік межеміз емес, алдағы уақытта 
бұдан да биік жеңіс шыңдарын 
бағындырамыз деп сенемін, – 
д е д і  Ж а н д о с  А с қ а р б е к ұ л ы 
ә р і п т е с т е р і м е н  к е з д е с у 
кезінде.

Толық медальдар комплекті
ҚОЯН-ҚОЛТЫҚ ҰРЫС

Жуырда Германияның Лейпциг қаласында қоян-қолтық ұрыстан 
өткен Әлем кубогында Алматы қаласы Мамандандырылған күзет 
қызметі басқармасының жігіттері жүлделі орынға ие болды. 

ПБ тергеушісі (2 бірлік, SVR-8 сана-
ты) 

Негізгі лауазымдық нұсқаулықтар: 
қылмыстық істерді ашуды, тергеп-тек-
серуді жүргізеді, кінәлі тұлғаларды 
анықтайды және қылмыстық жау-
апкершілікке тартады, қылмыстық 
істерді айыптау актісімен бірге проку-
ратураға жолдайды. 

Конкурсқа қатысушыларға қойы-
латын талаптар: нақты лауазымның 
функционалдық бағытына сәйкес 
келетін кәсіби жоғары білімі бар, 
жұмыс тәжірибесі талап етілмейді.

ПБ анықтаушысы (2 бірлік, SVR-8 
санаты) 

Негізгі лауазымдық нұсқаулықтар: 
қылмыстық істерді ашуды, тергеп-тек-
серуді жүргізеді, кінәлі тұлғаларды 
анықтайды және қылмыстық жау-
апкершілікке тартады, қылмыстық 
істерді айыптау актісімен бірге проку-
ратураға жолдайды. 

К о н к у р с қ а  қ а т ы с у ш ы л а р ғ а 
қойылатын талаптар: нақты лауа-
зымның функционалдық бағыты-
на сәйкес келетін кәсіби жоғары 
білімі бар, жұмыс тәжірибесі талап 
етілмейді.

Әкімшілік полиция басқармасы 
жол және техникалық инспекциясы 
бөлімінің инспекторы (1 бірлік, SVО-9 
санаты) 

Негізгі лауазымдық нұсқаулықтар: 
көше-жол тараптарында жол қозға-
ласын ұйымдастыруды жетілдіру. 
Автомобиль жолдарының құрылысы 
және қайта қалпына келтіру кезінде 
бақылауды және қадағалауды жүзеге 
асыру. 

Конкурсқа қатысушыларға қойы-
латын талаптар: нақты лауазымның 
функционалдық бағытына сәйкес 
келетін кәсіби жоғары білімі бар, 
жұмыс тәжірибесі талап етілмейді.

Жылдам қимылдайтын арнайы 
жасақ инспекторы (5 бірлік, SN-8 
санаты***) 

Негізгі лауазымдық нұсқаулықтар: 
қоғамдық тәртіпті сақтау және қоғам-
дық қауіпсіздікті қамтамасыз етумен 
айналысады.   

К о н к у р с қ а  қ а т ы с у ш ы л а р ғ а 
қойылатын талаптар: нақты лауа-
зымның функционалдық бағыты-
на сәйкес келетін кәсіби жоғары 
білімі бар, жұмыс тәжірибесі талап 
етілмейді.

Жол-патрульдік полициясы пол-
кінің қызмет инспекторы (5 бірлік, 
SSP-8 санаты) 

Негізгі лауазымдық нұсқаулықтар: 
қоғамдық тәртіпті сақтау және қоғам-
дық қауіпсіздікті және жол қауіпсізді-
гін қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың алдын 
алумен айналысады.     

Конкурсқа қатысушыларға қойы-
латын талаптар: нақты лауазымның 
функционалдық бағытына сәйкес 
келетін кәсіби жоғары білімі бар, 
жұмыс тәжірибесі талап етілмейді.

Кинологиялық қызмет орталығы-
ның кіші инспектор кинологі (2 бірлік, 
SV-12 санаты) 

Негізгі лауазымдық нұсқаулықтар: 
қоғамдық тәртіпті сақтау және қоғам-
дық қауіпсіздікті қамтамасыз етумен, 
қылмыстың алдын алу, анықтау және 
жолын кесумен, құқық бұзушылықтың 
алдын алумен айналысады, қызметтік 
және із кесу иттерімен жұмыс жасайды. 

Конкурсқа қатысушыларға қойыла-
тын талаптар: орта білімі бар, жұмыс 
тәжірибесі талап етілмейді.

Ғимараттарды күзету бөлімшесінің 
полицейі (5 бірлік, SV-12 санаты) 

Негізгі лауазымдық нұсқаулықтар: 
қоғамдық тәртіпті сақтау және қоғам-
дық қауіпсіздікті қамтамасыз етумен, 
қылмыстың алдын алу, анықтау және 
жолын кесумен, құқық бұзушылықтың 
алдын алумен айналысады.

Жүргізуші полицей (2 бірлік, SV-12 
санаты) 

Н е г і з г і  л а у а з ы м д ы қ  н ұ с қ а у -
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алумен  
айналысады.

Конкурсқа қатысушыларға қой-
ылатын талаптар: орта білімі бар, 
жұмыс тәжірибесі талап етілмейді.

Айдауыл қызмет взводының поли-
цейі (2 бірлік, SV-12 санаты) 

Н е г і з г і  л а у а з ы м д ы қ  н ұ с қ а у -
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алумен 
айналысады.

Конкурсқа қатысушыларға қой-
ылатын талаптар: орта білімі бар, 
жұмыс тәжірибесі талап етілмейді.

Конкурс Қазақстан Республикасы 
ішкі істер органдарына қызметке 
орналасу кезінде конкурс және 
тағылымдама өткізу қағидасы негізін-
де жүзеге асырылады.

Құжаттарды қабылдау конкурс 
өткізу туралы хабарлама жарияланған 
сәттен бастап, он жұмыс күні ішінде 
жүзеге асырылады.

Конкурсқа қатысуға ниет білдірген 
азаматтар Кадр жұмысы басқар-
масына құжаттар тігетін мұқаба-
тысқа орналастырылған мынадай 
құжаттарды: өтініш, сауалнама, жеке 
іс парағын, өмірбаян, нотариалды 
куәландырылған білімі туралы құжат-
тардың көшірмелерін, нотариалды 
куәландырылған әскери билеттің 
немесе шақыру учаскесіне тіркелгені 
туралы куәлік көшірмесін, мінездеме, 
3х4 өлшемдегі төрт дана фотосурет, 
Қазақстан Республикасы азаматының 
жеке бас куәлігінің көшірмесін, БП 
ҚСжАЕКБ бойынша мәліметтерінің 
бар-жоғы туралы анықтама, құжат-
тарды тапсыру сәтіне жарамды, 
қорытындысы шекті мәннен төмен 
емес Қазақстан Республикасы заңна-

масын білуіне тестілеуден өткені 
туралы сертификат (немесе серти-
фикаттың нотариалды расталған 
көшірмесі), конкурсқа қатысу үшін 
құжаттарды тапсыру сәтіне жарамды, 
уәкілетті органда жеке қасиеттерін 
бағалаудан өткені туралы қорытынды 
құжатты (немесе қорытындының 
нотариалды расталған көшірмесі) 
тапсырады.

Конкурстық комиссия отырысына 
бақылаушылардың қатысуы рұқ-
сат етіледі. Конкурстық комиссия 
отырысына бақылаушылар ретінде 
Қазақстан Республикасы Парламенті 
мен барлық деңгейдегі мәслихат депу-
таттары, Қазақстан Республикасының 
заңнамасымен белгіленген тәртіпте 
аккредиттелген бұқаралық ақпарат 
құралдарының, өзге де мемлекеттік 
органдардың, қоғамдық бірлестік-
тердің (үкіметтік емес ұйымдар), 
коммерциялық ұйымдардың және 
саяси партиялардың өкілдері, уәкілет-
ті органдардың қызметкерлері қатыса 
алады.

Конкурстық комиссия отырысына 
бақылаушы ретінде қатысу үшін 
тұлға әңгімелесу өткізу басталғанға 
дейін бір жұмыс күнінен кешіктір-
мей Кадр жұмысы басқармасына 
тіркеледі. Тіркелу үшін тұлға жеке 
басын куәландыратын құжат көшір-
месін, жоғарыда көрсетілген ұйымға 
жататынын растайтын құжаттардың 
түпнұсқалары мен көшірмелерін 
ұсынады.

Үміткерлер әскери-дәрігерлік 
комиссиядан өтеді, денешынықтыру 
даярлығы бойынша нормативтер 
тапсырады.

Нұр-Сұлтан қаласының Полиция департаменті 
бос мемлекеттік әкімшілік лауазымдарға орналасуға конкурс жариялайды

Нұр-Сұлтан қаласы, Бейбітшілік 
көшесі, 19, astana.ukr@mvd.gov.
kz, анықтама үшін телефон нөмір-
лері: 87172716074, 87172716263, 
8 7 1 7 2 7 1 6 6 0 4 ,  8 7 1 7 2 7 1 6 7 0 4 , 
8 7 1 7 2 7 1 6 5 7 2 ,  8 7 1 7 2 7 1 6 2 1 5 , 
8 7 1 7 2 7 1 6 2 8 8 ,  8 7 1 7 2 7 1 6 2 6 4 , 
8 7 1 7 2 7 1 6 2 9 6 ,  8 7 1 7 2 7 1 6 2 6 9 , 
87172716094, факс 87172716333.

Бақтыбай СЫДЫҚОВ, 
Қызылорда қаласы

Жарыстың мақсаты – «төтенше 
жағдайларда қорғау» мамандығы 
бойынша білім алып жатқан кол-
ледж оқушылары арасында бұқа-
ралық құтқарушылар жұмысын 
жандандыру, өскелең ұрпақты 
отансүйгіштікке тәрбиелеу, сала-
матты өмір салтын қалыптастыру, 
колледждегі ең мықты жас құтқа-
рушылар командасын  анықтау 
болды.

К о л л е д ж  д и р е к т о р ы  С е р і к 
Жақсығұлов өз алғысөзінде қаты-
сушыларға сәттілік тіледі.

Қызылорда облысы ТЖД «ӨС 
және АҚЖҚ» ММ №5 Өрт сөндіру 
бөлімі бастығының орынбасары, 
азаматтық қорғау майоры Асқар 
Әділов бас қазылық еткен жарыс 
барысында қатысушылар жауын-

герлік қанат жаю, кедергілерден 
өту, шабуылдау сатысын пайда-
лану, жасанды жартасқа өрмелеу 
сынды сайыстарда бақ сынады.  

Н ә т и ж е с і н д е  Т Ж - 1 8 - 9  о қ у 
т о б ы н ы ң  « Қ ұ т қ а р у ш ы л а р » 

к о м а н д а с ы  ж ү л д е л і  3 - о р ы н 
и е г е р і  а т а н д ы .  Т Ж - 1 6 - 9  о қ у 
т о б ы н ы ң  « Б ү р к і т »  к о м а н -
д а с ы  2 - о р ы н д ы  и е м д е н д і ,  а л 
1-орынға ТЖ-18-9 оқу тобының 
«Орда» командасы лайық деп 
табылды. 

Ж а р ы с  ж е ң і м п а з д а р ы 
дипломдармен және медальдармен 
марапатталды.

Текей батырдың тарландары
Текей батыр Қарпықұлы атындағы колледжде «Төтенше 

жағдайларда қорғау» мамандығының студенттері арасында жарыс 
ұйымдастырылды.

ӨРТ-ҚҰТҚАРУ СПОРТЫ

Күзет ұйымдары қызметкер-
лерінің күніне орай Ақмола 
облысы ПД Күзет қызметін 
бақылау бөлімі «Динамо» ДШҚ-
да күзет ұйымдарына арналған 
спорттық жарыстар ұйымдас-
тырды. 

Ж а р ы с т ы ң  с а л т а н а т т ы 
ашылуында Ақмола облысы 
Полиция департаменті КҚББ 
бастығы, полиция подполковнигі 
Ерлан Мұстафин қатысушыларға 
қызметте табыс және денсаулық 
тілей отырып,  ішкі істер органда-
ры қызметкерлерімен қатар жеке 
күзет ұйымдары қызметкер-
лерінің де дене дайындығының 
маңыздылығын атап өтті. 

Көкшетау қаласы фирмалары-
ның 5 командасы спорт алаңын-
да бақ сынасты.  Жарыстар 
спорттың екі түрі бойынша өтті: 
тірексіз тұрып аз калибрлі вин-
товкадан ату және волейбол. 

Бірінші кезеңде қатысушы-
лар 10 секунд ішінде 10 метр 
қашықтықтан төрт атыспен 
анағұрлым көп ұпай алуы қажет. 

Қазылар алқасы – Ақмола 
облысы Полиция департаменті 
КҚББ бастығы, полиция под-
полковнигі Ерлан Мұстафин, 
«Дария» мамандандырылған оқу 
орталығының бастығы Серик 
Ғазизов, «Динамо» ДШҚ бастығы 
Галина Брегицер көздей ату 
шеберлігін ғана емес, сондай-ақ, 
қауіпсіздік шараларын бұлжыт-
пай сақтауларын да назарға алды. 

Б і р і н ш і  к е з е ң  қ о р ы т ы н -
дысы бойынша «Скиф Трейд 
Секьюрири» ЖШС команда-
с ы н а н  4 8  ұ п а й м е н  Б а ғ ж а н 
Бастамит 1-орынды және 46 
ұпаймен Ғаббас Әзімхан 3-орын-
ды иеленді және жеке есепте 
«Бастион» ЖШС командасынан 
Николай  Майер 48 ұпаймен 
2-орынға ие болды.

Ж а л п ы к о м а н д а л ы қ  е с е п -
те І  орында – Скиф Трейд 
Секьюрити» ЖШС (179 ұпай), 
ІІ орында – «Жан Эль Кокше» 
Ж Ш С  ж ә н е  І І І  о р ы н д а  – 
«Бастион» ЖШС.

Екінші кезеңде әр команда 
кемінде 4 ойын ойнады, ал ұпай 
саны бойынша қазылар финалға 
шыққандарды анықтады. Олар 
«Комбат» және «Бастион» ЖШС.

Үшінші орын «Союз-04» ЖШС 
қарауылшыларына бұйырды, 
бірінші орынды «Комбат» ЖШС 
алды.

Ж а л п ы  е с е п т е  е к і  с п о р т 
түрі бойынша бірінші орынды 
«Бастион» ЖШС командасы, 
екінші орынды «Скиф Трейд 
Секьюрири» ЖШС алса, үшінші 
орын «Жан Эль Кокше» ЖШС 
командасына бұйырды. 

П о л и ц и я  қ ы з м е т к е р л е р і 
жарысқа қатысушыларды гра-
мота, медаль және «Динамо» 
ДШҚ бағалы сыйлықтарымен 
марапаттады. 

Ақмола облысының 
ПД баспасөз қызметі 

Бас жүлде иегері – 
«Бастион»

Ақмола облысының полицейлері Көкшетау қаласының жеке меншік 
күзет фирмалары арасында жарыс өткізді.

МЕРЕКЕЛІК ЖАРЫС         

ХАБАРЛАНДЫРУ

Г. МАКСЕТОВА, 
Қостанай қаласы

К ү з  –  б е р е к е н і ң  б а с т а у ы . 
Жапырақтар сарғайып, түсіп 
жатыр. Жерге сары кілем төсеп 
қойғандай жұп-жұмсақ.  Оны 
«алтын күз» деп айтатынымыз да 
сондықтан. 

Байқаудың негізгі мақсаты – 
жастарды әртүрлі іс-шараларға 
белсене қатыстыру, біліммен 
қатар өнерді де бірге алып жүруге 
дағдыландыру, уақыттарын көңіл-
ді өткізу. Барлық тамашаланған 
концерттік нөмірлер күз тақы-

рыбына арналып, ғажайып түрде 
ұсынылды. 

Сайыс үш кезеңнен тұрды: 
«Таныстыру», «Шығармашылық 
н ө м і р » ,  « К е ш к і  к ө й л е к т е р 
дефиле-көрсетілімі».  Бірінші 
кезеңде қатысушылар музы-
калық сүйемелдеумен бейне-
р о л и к т е р д і  к ө р с е т у  а р қ ы л ы 
қойылымдар көрсетіп, өздерін 
т а н ы с т ы р д ы .  Е к і н ш і  ш ы ғ а р -
машылық кезеңде қатысушылар 
өздерінің бойындағы сан қырлы 
ө н е р л е р і н  п а ш  е т т і .  Ү ш і н ш і 
кезеңде курсанттар «Алтын күз» 
тақырыбы бойынша өз қолымен 

ж а с а ғ а н  с ә н д і  к и і м д е р і н 
ұсынды. 

С о ң ы н д а  ө т е  ж а қ с ы  ө н е р 
көрсетіп,  үштіктер қатарына 
қосылған топтар да анықталды.  
ІІІ орынды 3-курс курсанттары, 
полиция кіші сержанты Ш. Жора 
м е н  п о л и ц и я  қ а т а р ы н д а ғ ы 
Т. Абатова, ІІ орынды 4-курс кур-
санттары, полиция қатарындағы 
Қ. Аринов пен полиция сержанты 
Э. Сайфутдинов иеленді.

І орынды иеленген 2-курс кур-
санттары, полиция кіші сержанты 
Ж. Жақсылықова мен полиция 
қатарындағы А. Үрдабеков «2019 
жылдың Күзгі Ханшайымы мен 
Ханзадасы» атанды. Сайысымызға 
қ а т ы с қ а н  к у р с а н т т а р  м е н 
тағылымдамашыларға грамоталар 
табысталды.

Күзгі Ханшайым мен Ханзада
БАЙҚАУ

3 қазанда ІІМ Ш. Қабылбаев атындағы Қостанай Академиясының 
2, 3, 4-курс курсанттары және арнайы бастапқы оқыту курсының 
тағылымдамашылары арасында «2019 жылдың Күзгі Ханшайымы 
мен Ханзадасы» сайысы өтті.

Б. БАДАШЕВА, 
Павлодар облысы

Осы мақсатпен жеке құрам 
арасында, оның ішінде қыз-
метке келген жас мамандар-
дың патриоттық сезімдерін 
арттыру, еліміздің, ішкі істер 
органдарының даму тарихын 
білуі,  құрметтеуі,  ішкі істер 
органдарында қызмет еткен 
а р д а г е р л е р д і ң  е р е н  е ң б е к -
тері мен өмірбаяндарын білуі 
мақсатында Павлодар облысы 
бойынша ҚАЖ департаменті 
АП-162/2 мекемесінің жеке 
құрамы Павлодар облысы ПД 
Ұрыстық даңқ және тарихи 
мұражайына барды. 

М ұ р а ж а й д ы ң  ж е т е к ш і с і 
Бақытжамал Мұсақызы бізді 
жылы шыраймен қарсы алып, 
Павлодар облысы ішкі істер 
саласының тарихын,  соның 
і ш і н д е  а л ғ а ш қ ы  ғ и м а р а т ы , 
алғашқы киім нысаны, бұй-
рықтар мен хаттамалар, бай-
ланыс құралдары, видео және 
фотоға  түсіретін  құралдар, 
тапаншалар, тарихи суреттер 
мен алғашқы басшылардың 
з а т т а р ы м е н  т а н ы с т ы р д ы . 
А т а қ т ы  г е н е р а л  М а х м е т 
Д ү й с е н ұ л ы н ы ң  ө м і р б а я н ы , 

қызмет жолымен таныстық. 
Біздің ҚАЖ саласы бұл кісінің 
атымен байланысты, себебі ол 
алғаш сотталғандарды еңбек 
арқылы тәрбиелеу әдісін қол-
данған. 

С о н ы м е н  қ а т а р ,  о б л ы -
с ы м ы з д ы ң  а т а қ т ы  г е н е -
р а л д а р ы  А .  Т ұ м а р б е к о в , 
Т.  Дуабеков, А. Мұқажанов, 
О. Дүйсенбаевтың өмірбаян-
дары, қызмет жолдары және 
пайдаланған заттары мен киген 
киімдерін тамашаладық. 

Біздің қызметкерлерге ерек-
ше бір  әсер еткен нәрсе – 
а л ғ а ш қ ы  б а й л а н ы с  ш а қ ы р у 
құралы және құпия бөлімнің 
кіп-кішкентай фотоаппараты 
болды. Байланыс құралының 
салмағы ауыр, пішіні үлкен, 
алып жүруге ыңғайсыз зат, 
алайда,  сол уақытта барлық 
байланыс стансалары мен қыз-
меткерлер осы затты өздерімен 
бірге тасып жүрген. 

А л  ф о т о а п п а р а т  б о л с а , 
ойыншық тәрізді кішкентай, 
бірақ атқаратын қызметі өте 
зор болған.  Сонымен бірге, 
м ұ р а й ж а й д а  б е й б і т  е л д і ң 
батырларының өмірбаянда-
рымен таныстық, олар өз қыз-
меттерін атқаруда қаза тапқан. 

ЭКСКУРСИЯ

Тарих – біздің өткеніміздің куәсі, қазіргіміздің үлгісі мен өнегесі, 
ал болашағымыздың асыл қазынасы. Тарихыңды білмей, өткеніңе 
көз жүгіртпей, болашақты меңзеу мүмкін емес. 

Өткенді ескерген – 
өскендіктің белгісі 

А л  о б л ы с т ы қ  М е м а в т о -
инспекциясына арналған стендтің 
сөресінде таяқшаның 4 түрі бар. 
Көзге қарапайым көрінгенімен, 
бұл кішкентай көмекшілердің 
тарихы аса бай. Таяқшаларды 
алғаш рет Санкт-Петербор поли-
цейлері 102 жыл бұрын қолдана 
бастады. Ол кездегі таяқшалар 
бүгінгілерден өзгешелеу болған, 
бір метрге жақын ақ таяқтардың 
көмегімен екі белгі берілетін: эки-
пажға нұсқау арқылы тоқтату және 
таяқты жоғары көтеріп, барлық 
жол қозғалысына қатысушыларды 
тоқтату. 

Кеңестік дәуірде таяқтың түсі 
қызылға өзгерді, бұл оның жақсы 
көрінуі үшін жасалды. Алайда, 
тәжірибе көрсеткендей, адам ақ 
пен қара түстің үйлесімін жарық 
мөлшеріне қарамастан көре береді. 
Жеті жыл бойы қолданылмаған 

таяқшалардың түсі 1939 жылдың 
басында дәл осы түске боялды.

1963 жылы таяқшалар екінші рет 
қолданыстан алынды. Алайда, алты 
жыл өткеннен кейін көліктердің 
легі өсіп, МАИ қызметі жаңартыл-
ды және таяқшалар қолданысқа 
қайтарылды. Оның бұрынғылар-
дан тек тамшы тәріздес түрі ғана 
өзгешелеу болды. Дәл осы таяқша 
Петропавл жолдарында алғаш рет 
пайда болды,  бұған себеп – қала-
ның қарқынды дамуы. 

Кейін таяқшаның негізі ағаштан 
п л а с т и к к е  а л м а с т ы р ы л д ы , 
жарықтандыру, жарық шағылыс-
тырғыш бояулар пайдаланылды. 
Ал пішіні қайтадан цилиндрлі 
болды. Таяқшаларды шаммен, 
компостермен (жүргізуші куәлігін 
тесуге арналған), ысқырықпен 
жабдықтай отыра, жетілдіру мақ-
сат етілді. Қолданыстағы жарығы 

бар қызыл таяқша бүгінгі күнге 
жетілдіріліп жеткен үздік үлгі. 

Ұзақ уақыт бойы қарапайым 
таяқшалармен қатар, қолданыста 
катафоттармен жабдықталған дис-
кілі таяқшалардың болғанын көбі 
біле бермейді. Ал Ұлы Отан соғысы 
кезеңінің суреттерінде шинель 
киген қыздардың әскери колонна-
ларды жалаушалардың көмегімен 
реттегенін көруге болады. 

«Жол қозғалысын реттеу құрал-
дары сан алуан болған, – дейді 
Петропавл қаласы ПБ патрульдік 
полиция батальоны бастығының 
міндетін атқарушы, полиция под-
полковнигі Қанат Әлімжанов. – 
Алайда, көрсетілетін белгілердің 
саны бір ғасырдың ішінде айтар-
лықтай көбейген жоқ, олар үшеу 
– «Назар аудар», «оңға қарай 
жүру» және «барлық бағытқа 
жүру». Өкінішке қарай, жол қозға-
лысына қатысушылардың барлығы 
дерлік аталған белгілерге ден қоя 
бермейді». 

1 қыркүйектен тәртіп сақшы-
лары жолдағы қозғалысты қай-
тадан таяқшамен реттеуге көшті. 
Т а я қ ш а л а р д ы ң  к ө м е г і н е  ү ш 
жағдайда: бағдаршамның істен 
шығуы, көлік кептелісінің болуы 
(реттеушінің белгілері жұмыс істеп 
тұрған бағдаршамның белгілерінен 
басым) және жол-көлік оқиғасы 
кезінде жүгінеді. Қиылыстағы 
көлік легін жылдам ретке келтіре 
алатындардың өздері бірнеше рет 
ысқырықты, қосымша қол бел-
гілерін пайдалануға және сөйлеуге 
тура келетінін атап өтті. 

Полицейлер жүргізушілерді 
және жаяу жүргіншілерді рет-
теушінің белгілерін жетік білу 
қажеттігі туралы ескертеді.   
Солтүстік Қазақстан облысының 

ПД баспасөз қызметі

Таяқшалардың 
тарихын білеміз бе?

ДЕРЕК

Солтүстік Қазақстан облысы Полиция департаментінің 
мұражайында жол қозғалысын реттейтін таяқшалардың сан алуан 
түрін кездестіруге болады. Бұл келушілердің назарын аудартпай 
қоймайды.

Қостанай өңірінің талантты да 
дарынды ансамбльдері осы жер-
ден табылып, төл өнеріміздің 
хас шеберлері екенін дәлелдеу-
ге тырысты. Айтулы іс-шараға 
сегіз ансамбль қатысып, солар-
дың ішінде Академиямыздың 
ансамблі жүлделі үшінші орын-
ды иемденіп, жетпіс мың тең-
гелік сыйақы сертификатымен 
марапатталды. 

Фестиваль өте жоғарғы дәре-
жеде ұйымдастырылды. Біздің 
ансамбліміз тек бұл ғана емес, 
басқа да көптеген облыстық, 
республикалық сайыстарда 
оза шауып жүр. Мәселен, 2018 
жылы Ақтөбе қаласында өткен 
«Ұлы дала мұрасы» атты респу-
бликалық конкурста бас жүлде 
иегері атанған. Ансамбль қаты-
сушылары осылай ұлттық төл 

өнерімізбен айналысып, әртүр-
лі жарыстарда өнер көрсетуге 
мүмкіндік берген Академия бас-
шылығы және тәрбие жұмысы 
бөлімі қызметкерлеріне және 
д о м б ы р а ш ы л а р  а н с а м б л і н е 
жетекшілік етіп, тәлім-тәрбие 
беріп, шыңдап жүрген еліміздің 
еңбек с іңірген қайраткері , 
Қазақстан Республикасының 
К о м п о з и т о р л а р  о д а ғ ы н ы ң 
м ү ш е с і ,  ә н ш і ,  к о м п о з и т о р 
Қ а л и б е к  Д е р і п с а л д и н г е 
шын жүректен алғыстарын 
айтады. 

Дарынды курсанттарымыз 
алдағы болатын сан түрлі сайыс-
тар мен конкурстарда алдыңғы 
о р ы н д а р д а н  к ө р і н е т і н і н е 
сеніміміз мол!

Қостанай Академиясының 
Тәрбие жұмысы бөлімі

ФЕСТИВАЛЬ

Жуырда Қостанай ауданы әкімдігі «Мәдениет және тілдерді 
дамыту бөлімінің» ұйымдастыруымен «Ғасырлар пернесі» 
атты облыстық фестиваль өтіп, онда Қостанай Академиясының 
курсанттары өнер көрсетті. 

Ансамбльдің 
алар асуы мол


